
[plaza]

Iritzia
Uribe Kostako Zerbitzu Mankomunitateak martxan ipini duen kanpaina dela eta,
hori hobeto azaltzeko iritzia eskatu diogu Berdintasun teknikariari.

Udan sartzen ari gara eta honekin
batera jai aroan; San Juan Su festak den-
boraldiaren hasiera dakar, eta irailaren
amaiera arte ez da joango. Askotan jai eta
dibertsioak neska eta emakumeen aurkako
eraso sexistak burutzeko aitzakia eskain -

tzen du. Uda eta jaietan
eraso hauen hazkunde
nabarmena izaten da.
Jaietan indarkeria

hau ez da ikusten. In -
darkeria matxistaren ka -
suetan, pribatua dena

publiko eta politiko bihurtu da, baina fes-
tetan ematen du emakumeok pairatzen
ditugun erasoak desagertzen direla edo
isiltzen direla. Eta isilik geratzeak handitu
egiten du emakumeek indarkeria fisiko,
psikologiko eta sexualeko egoerak salatze-
ko beldurra. Eta aurre egin behar diogu
indarkeria horri, festetan ere.
Datu zehatza da, jaietan eta batez ere,

gazteen artean, “indar gutxiko” izeneko

erasoak izaten direla, ahozko erasoak, nahi
ez diren zirri eta behin eta berriz ukitzeak
jai-eremuetan. Askotan, erantzuna emate-
ra ausartzen diren neska gazte askok kriti-
kak jasotzen dituzte. Era so tu tako emaku-
meen autoestimua, segurtasun irudipena
eta beraien eskubideen gozamena murriz-
tuta geratzen dira eta hala inguruko era-
sotzaileek eragindako atsekabea gutxiesten
dute.
Arazo honen iturria botere harreman

ezberdinak dira, gizarteak gizon eta ema-
kumeei bestelako tratua ematen die. Ema -
kumeok bigarren mailako pertsonak izaten
jarraitzen dugu, bortxatu edo behartuak
izan ahal dira gure sexu askatasuna beste
batzuen nahiaren menpe egoten direla uste
da-eta.
Aldarrikapena indarrean mantendu

behar dugu, Jaietan ere, eraso sexistarik ez,
jaiak berdintasunez gozatzea emakumeen
eskubidea da, inolako erasorik pairatu gabe.
Eraso matxista jaia ez ezik guztion arteko
elkarbizitza ere uler tzeko era okerra da.
Gure herri eta gure jaietan eraso sexis-

tarik ez gertatzea lortu behar da, eta horre-
tarako gizarte osoak ahaleginak burutu
behar ditu. Inork inolako erasorik ez dezan
baimendu eta eraso fisiko zein ahozko
gehiegikeriaren bat ikusiz gero, salatu
behar du.
Emakumeok jaietan lasaitasunez ibil -

tzeko eta nahi dugun bezala disfrutatzeko
eskubidea dugu, beldurrarazte, mehatxu,
kritika, gure askatasunaren murrizketa  eta
erasorik pairatu gabe. 
Eta denok jakin behar dugu: EZETZ

ESAN DUT. “EZ” da “EZ”.
JAIETAN ERE, ERASO SEXISTA-

RIK EZ

Estibalitz Anitua
(Uribe Kostako Zerbitzu Mankomunitateko

Berdintasun Teknikaria)

«Inork
inolako

erasorik ez
dezan

baimendu»

Jaietan ere, eraso
sexistarik ez

Leihatila
> Amaia Arriaga

Deskonektatuta
Halaxe nago Pirinioetako herrix-

ka batean, oporretan, egunero
gimna si o an eta sarritan bizikletan
ibiltzen di ren lagunekin mendirako
plana egin da. Eta nire deskonexioa
sakona dela kon turatu naiz.

Lagunetako batek pultsometroa
daroa soinean, eta nik ezin ulertu
zer tarako balio duen. Ez dakit
nekea ren abisua pasatzen dion
atsede nal di ra ko gonbita eginez, ala
bihotze ko aren arris kuaz ohartarazten
duen, ala zer beste bertute duen.

Besteen kontuak ere ez dira
makalak. Txirrindularitza lehiaketa
bir tualez ari dira: ordenagailurako
aplikazio jakin batekin, bakoitzak be -
re etxean pedalei eragin eta norge -
hia go kak antolatzen omen dituzte.

Une oro dakite nor den lasterke-
ta buru, batak besteari zenbat den-
bora kentzen dion, eta lasterketeta-
ko bes telako gorabehera guztiak
pan tailan izaten dituzte ikusgai.

Tira, nik oraingoz deskonektatu-
ta segituko dut, eta neure altxorren
ku txan gordeko ditut gaur ikusi, en -
tzun eta sentitutako paraje eder,
orein, sai, txori kantu eta ur-algara
biziak. Plazera izan da.

gu geu

Garaiotan ospatzen dugun udako solstizioarenak alde batetik, eta azaletik antzemango du zuen
“kiromantzidxarenak” bestetik, dira UK honetako kontu deigarrietako batzuk. 

Azaleko eskuak ez ei du bostekorik emoten, geldi de(it)zagun! dioela emoten du... Fotografia
ata lean etorkizuna lanbrotuta dakusa argazkilariak, baina lanbro hori “berezia” ei da, esan liteke ez
de  la naturala... Gure bazterrak maite ditzakegulako lanbroak ezkutatzen badizkigu ere, ostera, baz -
te rrak nahierara aginduakaz nahastera datorren lanbro mota horrek ez du inoiz ezer onik ekarri... 

Eta lanbro artean, gitxi lotzen da San Juan Gauerako; zirt ala zart erabaki beharrean ibili baino,
guk eurretik pentsatu gura izan dugu sutara zer bota; aurretik gogoeta egin, behintzat. Suaren ma -
gian sinesten dugun egun horretan, hau gurtu eta hura betiko baz ter tze ko asmoz egiten den su gar -
bi tzaileak betiko erre dezan, urtean zehar sufrimendua eragin diguten kontuen ze rrenda ia amai tu 
du gu. Zerrendatuak ez dira gitxi, eta badakigu dan-danak ezingo di tuela deuseztatu; baten ba tzuk
de sagerraraziko balitu, gaitzerdi! Ostera, txoritxo batek jakinarazi digu hurrengo urterako “on doe to -
rrien” zerrenda ere egiten duela jendeak, eta hori ere prestatzen gabiltza; erre beha rre ko e na bezain
luzea da daborduko! Gainera, urtean zehar hel du tako onurengatik ere eskerrak emoten du en jendea
bada. Beste zerrenda bat... Onerako zein txa rrerako, zerrenda danak sutara botatzea erabaki dugu.

UK-ko lan-taldea

Lanbroa eta sua

Iraganez doa denbora* beti / GETXO
* Denbora: gauzak gertatzen eta izakiak aldatzen diren bitarte mugagabea.

[lehen]

[orain]

[faceGUK] Auzokideen iritzia jakin gura duzu?
Herrietan pil-pilean dauden gaiak, galdera
umoretsuak, eztabaida sor ditzaketenak...

Idatzi galdera gure facebook-en
eta zeure partez luzatuko dugu!

Zer botako duzu San Juan sutara,
edota zer botako zenuke?

Zalantza barik, urte osoan euskalte-
gian erabilitako apunteak botako ditut
Portu Zaharrean, urtero legez, egiten
du  gun sutara. Horrenbestez, nik neuk
euskaltegiko apunte guztiak botako di -
tut, eta umeek euren liburuak, apunte-
ak... Denetarik bota behar dugu.

Gina Valor

Urteko istorio txar guztiak botako di -
tut. Beraz, urtero egiten dudan bezala,
paperean idatzi eta sutara botako ditut
urtean zehar, niri eta ingurukoei gertatu
zaizkigun zorigaitzak. Horrela, la gunei
zein senideei gertatutako istorio txar
guztiak San Juanetara botako ditut,
berriro horrelakorik gerta ez dakigun. 

Bego Eguskiza

Aurten gertatu zaizkidan gauza txar
guztiak paper batean idatzi, eta sutara
botako ditut, horrelakorik berriz gerta
ez dakidan. Horretaz gain, nahiz eta
ezin, beste gauza batzuk ere sutara
botako nituzke: esaterako, bankariak
dirua lapurtzen digutelako.

Eleder Aranberri

Intolerantzia, gudak, gosea baita
gaur egungo krisia ere sutara botako
nuke; horrela guzti-guztiak desager
dai tezen. Oro har, urte osoan gertatzen
diren zorigaitzak botako nituzke, horre-
lako gehiago gerta ez dadin.

Iratxe Bilbao

Nik neuk erreforma laborala bera
sutara botako nuke; baita horrek langi-
leoi dakarzkigun eskubide-murrizketa
guztiak ere, sutara botako nituzke. Ho -
rrela, gertatzen ari diren bidegabekeria
guztiak bertan behera geratuko lirate-
ke.

Aitziber Azkue

Niri gustatuko litzaidake etxeko
alfonbrak, altzariak sutara botatzea;
ho rrela, etxea goitik-behera berriztu
ahalko nuke, berdekoratu eta erabat al -
datu. Kontua da, baina, ezin dudala ho -
rrelakorik egin; halere, gustura botako
nuke den-dena.

Edurne Aurrekoetxea

> haur-laguntzailea > irakaslea > teknikaria

> soziologoa > begiralea > etxeko andrea

Algorta Romo Romo

Algorta Erandio Berango

6UK



[talaia]

uribitakora > intimidadea

1

Banku ertzean ageri jaku
gazte bikote edarra.
Egun batean bisita(t)u eben
Galea itsaslabarra.
Eskolak albo batera lagaz
instintoaren indarra.
Gorputz barneko ahots horreri
jaramon egin beharra.
Egun horretan pasatu eben
laguntasunaren marra.

2

Jolas-ordua amaitu eta
eskolatik erretira.
Euren jolasak izango eban
banku horretan segida.
Nahiz (e)ta lanbroa itsasertzetik
zebilen jira (e)ta bira,
eurak gustura ibili ziran
argazkian nabari da,
lehen muxua eman baitzuten
itsasoari begira.

3

Euren gogoa, euren beharra
paraje hartan asetu.
Jolas horretan, azkar (e)ta artez
gazteak ziran zaletu.
Horretarako egon badago
hainbat eta hainbat leku.
Intimidade horreri izan
makina bat errespetu.
Gehiago gura badozu jakin, 
protagonistei galdetu!

Testua: Iñigo Kortazar
Argazkia: Asier Mentxaka

* Doinua: Azken arnasa eman nahi nuke

Barrika, 2012ko maiatza

Uribitakoran parte hartu gura duzu? Bidal
egiguzu atal honetan agertzea gura

zenukeen argazkia eta bertan 
ikusiko duzu, bertso eta guzti!

uk@aldizkaria.biz

Info+: www.barrika.net

Ekainaren 23an, herri, auzo, baserri eta
landetan suak isiotuko di ra ilundu or du -
ko. Udako solstizioa os patzeko sua San
Juan bez perakoa, batzuk goizaldeko ura -
gaz gar bi tuko dituzte aurpegi, esku eta
gor pu tza, lora-sortak ipini sarrera-atean... 
Horrez gainera, herri askotako jai nagu si -
ak dira sanjuanak, gure eskualdean, Lei o -
an eta Barrikan. Horra Barrikakoen egi ta -
rauko ekitaldi batzuk: aurreko asteburu -

an hasiko dira jaiak (hilak 16-17), baina
txupina eta pregoia hilaren 21ean (19:30)
botako dituzte; barikuan, haurrentzako
jolasak, bertso-poteoa, eta Txan Magoa
e.a.  egongo dira; zapatuan, kultur-ibilal -
dia, herri-bazkaria, Pala txapelketako fi -
na lak, Itziarren semeak, Skakeitan eta Hil
Aiari taldeen kontzertuak e.a. Eta do me -
kan, nekazal eta artisau azoka, sukalki
lehiaketa, jota erakustaldia e.a. m

san juan suak > eta jaiak, berbarako, Barrikan

Info+: www.metrobilbao.net

Ekain hasieratik Metroak barikuetan
gau osoan zerbitzua eskaintzen du da -
goe neko. Hau da, ostiraletako ordu te gia
eta maiztasu nak zapatuetan eskain tzen
di ren ber berak dira. Hala, barikue tako
ordutegia gaueko 02:00etatik 06:00etara
luzatu da, ho rren bestez, “me troa aste bu -
ruko hi ru egune tan ibiliko da, lotu ba -
rik”, irai la ren 30a arte. On do rioz, ares ti -
an aipatutako egun horretara arte, Me -

troak geltokiak ere zabalik izan go ditu
aste akabuetako hiru egunetan. Azaldu
du te nez, “Uda ko hilabeteetan, eta gure
sa reko he rrietako jai gehienak ere he men -
dik au rre ra izaten direnez, astebu ru etako
gau etan zerbitzu-eskaria handi tzen dela -
ko luza tzen dugu eskaintza”. Or dutegia
hobeto ezagutzeko, hau da, tre nak zen -
ba tero pasatzen diren jakiteko, Metroko
web gunea kontsulta daiteke. m

metroa > barikuetan gau osoan

Info+: www.txatxilipurdi.com

Mahai jolas barria sortu du Txatxi li -
pur di elkarteak, Sua! karta-jokoa. 10 ur -
te tatik gorakoentzat da, euskaraz, 8-24
jo kalarik jolasteko egokitua eta 10 euro-
tan dago salgai (Elkar megadendetan lor
daiteke). Euskal mitologia, azpijokoa eta
sormena nahasten dituela diote ardura-
dunek, estrategiak asmatzea eta zalaparta
zaleek gozatuko dutela. Miren Amuriza -
ren aurkezpenaren arabera, “XVII. men -

de  hasierako udazken hartan, gorri-gorri
ze goen Nafarroako mendialdea. Eguzkia
ez kutatzerako alboka hotsak entzuten ziren
Saran, txalaparta ttakunak Ainhoan,
irrin tzi oihartzunak Urdazubin... Gau e ro,
herritarren artean ezkutuan bizi ziren
inkisidoreek, herritar bat akabatzen zuten
herriko plazan sutan erreta. Herritarren ze -
regina inkisidoreak deskubritzea da, ho riek
herri osoa akabatu orduko”. m

karta-jokoa > sua!

[talaia]

[publizitatea]

[erretratua]

Arrate Illaro > Uribe Kostako txapelduna
Txapela kentzeko moduko saioak izan dira amaitu barri den Uribe Kostako Bertsolari Txapelketan. Azkenean Arrate Illaro izan
da txapela buruan jantzi duena, askoren kinielak betez: “Batzuek esaten zidaten faborita nintzela, eta ikusten nuen aukerak
banituela, baina Imanolek, Itxasok edo beste batek irabaz zezakeen”. 23 urteko gaztearen arabera, bertsolarien artean bizi duten giro
jatorra izan da txapelketaren protagonista: ‘“Antolatzaileetako batek esan zigun: ‘hemen ikusi dudana ez dut ikusi gainontzeko
eskualdeetako finaletan, taldea zaretela ikusi da hemen’ ”. Eskualdeko neska-mutilen hurrengo erronka Bizkaiko Txapelketa izango
da. Baita Illarorena ere: “Heldu nahiko nuke final-erdietara, aurrekoan legez, baina uste dut maila honetan txapelak lortzeko ni
naizena baino askoz lehiakorragoa izan behar dela”. Algortako bertsolariek maila dotorea ‘erakutsi’ duten arren, herriagatik adar-
jotzeak jaso dituela aitortu digu Illarok: “‘Zelan euskaltegian?’ bezalako galderak egiten zizkiguten”. Dena den, algortarra baino,
Illaro ‘uribe kostarra’ dela esan dezakegu. Izan ere, lotura sakonak ditu Sopela eta Artaza-Leioagaz ere: “Zortzi urtegaz hasi nintzen
bertsolaritzan Betiko Ikastolan, bertako Mari Angeles irakasleak bultzatuta”. Horrenbestez, txiki-txikitatik izan da bertsozalea:
“Gurasoek esaten didate txikitan ‘Hitzetik Hortzera’ ikusten topatzen nindutela”. m Testua: Julen Nafarrate  Argazkia: Asier Mentxaka 

“Gurasoek esaten didate txikitan Hitzetik Hortzera ikusten topatzen nindutela”

[getxo]

Hirugarrenez ospatuko dute
Getxo Sea Week (GSW) Ereaga
hondartzan eta Algortako
Portu Zaharrean, ekainaren
25etik uztailaren 1era. Aurten
itsas-hondoak izango dituzte
hizpide eta hamaika ekimen
prestatu dute: hitzaldiak, kirol
jarduerak eta abar.

Egitaraua bete-beteta dakar Getxo
Sea Week ekimenak. Hirugarren edizioa
antolatu du Getxoko Turismo Bulegoak
ekainaren 25etik uztailaren 1era. Jarduera
asko egingo dira, kostaldean eta ia beti
aire zabalean. Astegunetakoak Ereaga
hondartzaren inguruan izango dira eta
asteburukoak Algortako Portu Zaharrean.
Hitzaldiak eta kirol arloko jarduerak

prestatu ditu Turismo Bulegoak. Lehe -
naren baitan kokatzen da Murgil zaitez
Urpeko Astean ekimena: argazkiak, doku-
mentalak, hitzaldiak eta solasaldiak egon-
go dira. Horretarako, hainbat aditu hurre-
ratuko da Igeretxe hotelera eta Portu
Zaharreko karpara:
Ekainaren 25etik 27ra, eta 19:30etik

21:00etara, itsas-ekosistema ezagutzen
hasteko parada izango da Igeretxe hotele-
an, Nakusarbe kolektiboaren eskutik.
Uztailaren 1ean, domekan, Jacques

Cousteauren bizitza eta lana gogoratuko
du te karpan, 17:00etatik aurrera; Pierre-
Yves Cousteau haren semeak parte hartu-
ko du. Domeka horretan ere hitzaldia
emongo du Ambar elkarteak 13:30ean:
“Ezagut itzazu zetazeoak”. Gainera, Por -
tuko urak, bizitzaren babeslekua erakusketa

Ekainaren 25etik uztailaren 1era luzatuko da Getxo Sea Week;
hirugarren edizioa izango da eta itsas-hondoak izango ditu gai
nagusitzat, baita horiek ezagutu eta zaintzea ere.

Sea Week: aurten, urpekaritza

ikusi ahalko da karpan.
Kirol jardueren barruan ere badago

zer aukeratu. Ekainaren 28an, urpekari -
tza ikasten hasteko saioak egingo dituzte
Fadura udal-kiroldegiko igerilakuan,
17:00etan eta 19:00etan. Saioan parte

har tzeko 38 euro ordaindu behar da.
Ekainaren 28 eta 29an, Stand Up Paddle
ikastaroa egingo dute Ereagako hondar -
tzan, 14:00etatik 20:00ak arte. Eta ekai-
naren 30ean, Sup Estropada izango da
Portu Zaharrean, 14:00etan.
Aste akabu osoan ere, Pierre-Yves

Cousteau-gaz itsasoan murgil daiteke,

Pierre-Yves Cousteau-gaz
urpekaritza egiteko aukera
izango da ekainaren 30ean

eta uztailaren 1ean

Txipiroi erraldoia erakutsi zuten Getxo Sea Week-eko aurreko edizio batean

urteera bakoitza 30 euroren truke. Kirol
Portuan izango da. Gainera, snorkel he -
rrikoia, kukaña-lehiaketa eta piraguan
paseoak egingo dituzte Portu Zaharreko
hondartzan, 11:00etatik 13:00etara eta
16:00etatik 20:00etara. Jarduerak itsaso-
aren egoerari lotuta egongo dira, eta parte
hartzeko gutxieneko adina 10 urtekoa da
(snorkel eta nasapunta) eta 12 urte pira-
guetarako.
Azkenik, uztailaren 1ean ere, itsaser -

tzetik patinetan martxa egingo da. Izen-
emateak kamiseta, asegurua eta edaria
barne hartzen ditu.
Bestalde, sukaldaritza-jardunaldiak

egingo dituzte Tamarises jatetxean eta
kontzertuak Portu Zaharrean. m

Info+: 944 910 800 eta
infoturismo@getxo.net

Irailaren 30era arte egingo dituzte bisitak

BANDERA URDINAK
GURE HONDARTZETAN 
Ingurugiro Hezkuntzaren eta
Kontsumitzaileen Elkarteak Bandera Urdina
eman die barriro Arrigunaga, Ereaga eta
Azkorri-Gorrondatxe hondartzei. Bandera
Urdinak aurretik ezarritako estandar batzuk
bete izana egiaztatzen du: bainatzeko
uraren kalitate ona, garbitasuna,
informazioa, ingurugiro-hezkuntza,
segurtasuna, zerbitzuak eta instalazioak.

UDAKO ORDUTEGIA
EZARRI DUTE HAB-ETAN
Herritarrak Artatzeko Bulegoak itxita
egongo dira irailaren 14 arte, udako
ordutegia dela-eta. Goizez zabalduko
dituzte, 08:00etatik 13:30era. Andra Mariko
(Benturillena kalean) bulegoa, gainera,
abuztuan itxita egongo da. Beraz, argi ibili
edozein gestio egin behar izanez gero.

Info+: www.getxo.net

MAIDAGANEN AUTOAK
LURGAINETIK
Ekainaren akaburako lurraren gainetik ibili
ahalko dira autoak Maidaganen, metroa
lurperatzeko lanak amaitutakoan. Metroa
martxan ipini eta 17 urtera, azkenean,
auzokideek lortu dute hura lurpera dezaten,
auzoan eraginik ez izateko. Duela hilabete
inguru hasi zen metroa lurrazpian ibiltzen,
baina lurrazala atontzen ibili dira ordutik.
Zonalde horretan umeentzako jolas-parkea
egiteko asmoa daukate.

LUDOTEKAN IZENA EMON
DAITEKE 2012-13RAKO 
Ekainaren 22ra arte izena emon daiteke
Areetako Kukupraka Ludotekan,
2012/2013ko ikasturterako. Adinaren
arabera hiru txanda ezarriko dituzte eta
ordutegia 17:00etatik 20:00etara izango da.
Horrela, 5 eta 6 urtekoek astelehen,
eguazten eta barikuetan parte hartuko
dute; 7, 8 eta 9 urtekoek martitzen eta
eguenetan eta, 10 eta 11 urtekoek
zapatuetan.

Info+: www.getxo.net

Getxo, inoiz kontatu ez dizuten moduan.
Horrela dio leloak. Algortako Portu
Zaharrean eta Bizkaiko Zubiaren ingu-
ruan bisita gidatuak eta antzeztuak abiatu
dituzte, beste behin ere, eta irailaren
30era arte iraungo dute. Udalak antola -
tzen ditu “udalerriko eskaintza turistikoa
zabaltzeko eta bisitariei aisialdirako auke-
ra handiagoa emoteko”.
Aste akabuetan egiten ari dira bisitak,

12:00etatik aurrera eta 75 minutu irau-
ten dute. Esan bezala, batzuk gidatuak
dira, besteak antzeztuak; horrenbestez,
hainbat pertsonaiak kontatzen ditu bi
lekuetako historiak, eraiki zituzteneko
jen darte-testuingurura hurreratuz, per -
tsonaia ospetsuen barri emonez, bizimo-
duak zein lanbideak ezagutzera emonez.
Bizkaiko Zubian bietarik egin daite-

ke, antzeztua zein gidatua; lehena ikuste-
ko 6 euro ordaindu behar da, bigarrene-
rako 3 euro. Tartekatzen dituzte, eta ho -
rrenbestez, domeka batean gidatua bada,
hurrengoan antzeztua izango da. Portu
Za ha rre koak, ostera, zapatuetan dira, eta
guztiak antzeztuak. Bisitetan parte har -
tzeko aldez aurretik egin behar da eskae-
ra, Turismo sailean, ondokoen bitartez:
944 910 800 eta www.getxo.net/eurismo.
Hizkuntzari dagokionez, bisitak gaz-

teleraz es kaintzen dituzte oro har, baina,
hala es katuz gero, euskaraz eta ingelesez
ere bai. Itziar Epalza Turismo zinegotziak
aurkezpenean adierazi zuenez, “udalerri-
ko on dare baliabideen garrantzia azpima -
rra tzea da asmoa, erabilerrazak eta ezagu-
nak eginez”. m

Info+: www.getxo.net

Turismoa eta antzerkia
Bisita gidatuak: Portu Zaharra eta Bizkaiko Zubia

—Errefuxiatuei laguntzeko elkartea da
CEAR, zertan datza?
—Nazioarteko babesa behar duten erre-
fuxiatuen, migratzaileen, herrigabeen
edota lekualdatu diren pertsonen eskubi-
deen alde lan egiten dugu. Batetik, oina-
rrizko beharrizanak asetzen saiatzen gara,
integrazio sozio-laborala saiatuz. Bestetik,
politikoki eragiteko eta sentsibilizatzeko
prozesuak garatzen ditugu.
—Ekainaren 20a dela-eta, emakumeak
dira aurtengo ekimenaren ardatz.
—CEAR-en baitan, eragiteko eta parte-

hartze sozialerako taldean, hainbat lan-
ildo lantzen dugu. Horietako bat da ja -
zarpena genero arrazoiak direla-eta, eta
bere harremana asilo-eskubideagaz: ema-
kumeek eta beren sexu-joera edo genero-
identitatea dela-eta pairatzen dute jazar-
pena horiek. Gine brako Hitzarmenak,
1951n, bost arrazoi ezarri zituen pertsona
errefuxiatua definitzeko: arraza, erlijioa,
nazionalitatea, talde sozial jakin bateko
partaidetza eta iritzi politikoa. Genero-
arrazoiak ez ditu barneratzen. Guk zazpi
urte daroagu lanean jazarpen-arrazoi

Erakusketa ikus daiteke Villamonte Kultur Etxean uztailaren 6ra arte

Ekainaren 20an ospatzen da Errefuxiatuen Munduko Eguna. Hori dela-
eta, Udaleko Immigrazio arloak urtero antolatzen du ekimen bat, CEAR-
Euskadi errefuxiatuei laguntzeko batzordeagaz batera. Aurten argazki
erakusketa eta tailer bana prestatu dute, emakume errefuxiatuak
ardatz. Algortako Villamonte Kultur Etxean egingo dituzte: erakusketa,
Gure egia ikusgai eginez izenburua daukana, uztailaren 6ra arte ikus
daiteke eta tailerra ekainaren 21ean izango da. CEAR-Euskadiko kide
Leire Lasak eta Alejandra Sepulvedak emon digute ekimenaren barri.

horren aitortza lor tzeko asilo-esparruan.
Era kusketa honen barri izan genuen eta
berehala piztu zuen gure arreta. Ipar Ir -
landan sortu zen eta hiru urtetan zehar
gauzatu da.
—Zer erakusten dute argazkiek?
—Hainbat emakumeren esperientziak
jasotzen dituzte. Batzuk Irlandakoak dira,
gainontzekoak munduko beste herrialde
batzuetakoak. Babesaren esperientzia is -

latzen du erakusketak, munduko hainbat
emakumek bizitako esperientzia. Oso in -
teresgarria da, kultura, erlijio eta arrazoi
desberdinak batzen dituelako, eta orain,
emakume guztiak bizi direlako Ipar
Irlandan. Batzuk bertako gatazkaren bik-
tima dira, besteak errefuxiatuak, asiloa
eskatu dute edo lekualdatu dira. Ba be sa -
ren esperientziaz egiten duten balorazioa
ere jasotzen du erakusketak. Lau argazki
eta lau testu ditu emakume bakoitzak: ba -
tean bere burua aurkezten dute eta beste-
etan azaltzen dute iragana, oraina eta
etor kizuna. Baina deigarriena zera da: ja -
zarpena pairatu duten arren, biktima izan
arren, borrokatzeko eta aurrera egiteko
nahia eta prestutasuna daukatela. Nabar -
men tzekoa da hori.
—Tailerra ere egingo duzue, zeri buruz?
—Esan bezala, Irlandan egin dute erakus-
keta. Egunotan etorriko dira eta azalduko
digute esperientzia hori tailerrean. Oso
in teresgarria izango da, ez baita gauza
bera argazkiak ikusi edo egileak kontatzea
zelan garatu den lana eta zelakoak diren
parte hartu duten emakumeak, euren bi -
zipenak eta abar. m

Info+: www.cear.es/euskadi

«Errefuxiatuaren
definizioak ez du batzen

genero arrazoia»

Leire Lasa eta Alejandra Sepulveda > CEAR-Euskadi elkarteko kideak

“Babesaren esperientzia jasotzen du erakus -
ketak, munduko hainbat emakumerenak”

Sarrerak: Algortako Kultur Etxea, 944 310 310 eta BBK

ARZALLUS ETA COLINA
BALKOITIK BALKOIRA
UK-ko aurreko zenbakian errakuntza bat
egin genuen Balkoitik balkoira bertso-
saioko bertsolariei dagokienez. Aurreratu
genuen Anjel Peñagarikano eta Julio Soto
arituko zirela, baina okerra zen. Aurten
Amets Arzallusek eta Sustrai Colinak
kantatuko dute Portu Zaharreko Etxetxu
plazan ekainaren 22an, barikuan,
22:00etatik aurrera. Gozatu bertsoakaz!

BLUES JAIALDIA
EKAINAREN 21ETIK 23RA
Aurrekoan emon genuen Getxoko
Nazioarteko Blues Jaialdiaren barri, luze eta
zabal. Beraz, oraingoan gogorarazi besterik
ez dugu egingo egunotan ospatuko dela,
ekainaren 21etik 23ra. Algortako Biotz Alai
plazan izango dira kontzertu nagusiak,
baina The Piper’s Iris Puben ere bi
emanaldi egingo dituzte, 22an eta 23an,
doan eta 23:00etan.

Info+: www.getxo.net

LITERATURA SOLASALDIA
JOSUNE MUÑOZEGAZ
Algortara hurreratuko da Josune Muñoz
egunotan, Literatura solasaldia eskaintzeko.
Euskal filologoa da ikasketaz, baina
formakuntza feministan eta literatur
ikerketan ari da aspaldi. Ekainaren 22an
Ipar-Ameriketako aspaldiko emakume
idazleei buruz arituko da: birpasatuko ditu
La cabaña del tio Tom edota Mujercitas
nobelak. Villamonte Kultur Etxean izango
da hitzaldia, 19:00etan.

‘EL CLUB DE LA
COMEDIA’ ALGORTAN
Umore-saio ezaguna da ‘El Club de la
Comedia’ eta, hil honetan, Algortan ikusi
ahalko da. Zehazki, ekainaren 30ean,
zapatuan, bakarrizketak egingo dituzte
Sergio Fernandez El Monaguillok, Quequek
eta Sergio Olallak. Biotz Alai plazan izango
da saioa 21:00etan, eta 18 euro ordaindu
beharko da sartzea. 

Info+: www.getxo.net

Eliane Elias eta Wayne Shorter dira
Getxoko Nazioarteko Jazzaldiko gonbi-
datu nagusiak. Uztailaren 4tik 8ra ospa-
tuko da aurtengo edizioa Algortan: kon -
tzertu nagusiak Biotz Alai plazan
21:00etan eta doakoak Geltokia plazan
19:00etan. Kontzertu nagusiakaz batera
talde lehiaketako finalistek joko dute,
egu nero bana, eta irabazleak azken egu-
nean errepikatuko du.
Eguaztenean hasiko da Jazzaldia eta

taula gainera igoko da Larry Carlton
Quartet. Lehiaketa barruan joko du
Miroslav Hloubal Quartet talde txekia-
rrak. Eguenean, China Moses taldearen

txanda izango da eta bere aurretik ariko
da Piotr Pawlak Jazztet talde austriarra.
Barikuan izango da Wayne Shorter
Quarteten kontzertua eta bere aurretik
joko du Alemaniako Tobias Meinhart
Quintet-ek. Zapatuan, Mike Stern /
Richard Bona Band igoko dira taulara eta
Poloniako Szwec & Wendt Quintet, az -
ken hori lehiaketa barruan. Eliane Elias
Triok itxiko du Jazzaldia domekan.
Geltokiko plazan, barriz, egunero jo -

ko du talde batek: uztailaren 4an
INJUVEren taldea, 5ean Carlos Velasco
Trio, 6an INJUVEren taldea barriro ere,
7an High Definition eta 8an Trakas. m

Elias eta Shorter dira
Jazzaldiko izar nagusiak; uztailaren 4tik
8ra ospatuko da 36. edizioa Algortan

[leioa]

Gure bide galduak lana antzeztu
zuen Dejabu Panpin Laborategiak
maiatzaren 31n Kultur Leioan.
Donostia antzerki saria jaso du lan
honek eta aukera polita iruditu
zaigu Ainara Gurrutxaga oreretar
taldeko kideagaz berba egiteko.

—Donostia antzerki saria jaso duzue
Gure bide galduak lanagaz, zergatik?
—Uste dut pixka bat desberdina delako
eta ikusten delako talde-lan handia dau-
kala. Epaimahaiak esan zuen an tzezlana
biribila zela, freskoa eta modernoa, baina
gure historiari lotzen zaiola.
— Zelakoa da?
—Eszenografia sinplea du: beti oholtza-
ratzen ditugu lanak ahalik eta baliabide
urrienekin. Ondoren, urritasun horri ate-
ratzen diogu ahalik eta zuku gehiena.
Gau za gutxirekin oso sakon joaten saia -
tzen gara. Eduki aldetik, utopia eta
desenkantuari buruzko lana da. Ho rre ga -
tik, Franko hil ondorengo urteetan koka-
tu dugu. Oreretarrak gara eta mugimen-
du eztanda izan zen orduan herrian, be -
netan uste zelako gizartea aldatzea zegoe-
la. Garai indartsua zen utopia eta desen-
kantuari buruz hitz egiteko.
—“Errealismo magikoz zipriztinduta
daude” zuen lanak, zer esan gura duzue?

—Oso zaila zaigu gure lana definitzea.
Tresnak ditugu txotxongiloak eta antzer-
ki fisikoa, baina antzezlan bakoitzari ze -
rotik ekiten diogu eta, beraz, aldaketak
daude lan batetik bestera. Baina ildo bat
baldin badago, errealismo magikoa da:
gai errealak hartzen ditugu, ezagutzen di -
tugunak. Gainera, ez dugu gustuko tea-
tro naturalista edo kostunbrista, baizik
eta hegan egiten duena. Oinarria da erre-
alitatea, baina haratago goaz eta antzer-

Argazkia: Dejabu Panpin Laborategia

“Gai errealak hartu eta antzerkiak eman aukerak
urrunera eramaten ditugu: ‘magia’ sartzen dugu”

Ainara Gurrutxaga > Dejabu Panpin Laborategia antzerki taldeko kidea

kiak ematen dizkigun aukerak urrunera
eramaten ditugu: magia sartzen diogu.
—Panpin laborategia zarete, baina lan
honetan ez duzue panpinik erabiltzen?
—Zerotik hasten garenez guretzat ere
sorpresa izan da. Saiatu ginen txotxongi-
loak erabiltzen, baina ohartu ginen obra
hau ez zela panpinekin egitekoa, baizik
eta gorputzarekin defenditu beharrekoa.
Baina txotxongiloak dira gure irakasleak
eta asko errespetatzen ditugu. m

[leioa]

Udalekuak Gaztegunean
Umeentzako kirolak eta jolasak egingo
dituzte Aterpe Gaztegunean uztailean

Info+: www.leioa.net

Heldu dira oporrak! Azkenean iritsi da
uda eta umeak zein gazteak irrikan daude
kalera urteteko eta jolasteko. Udalak ma -
kina bat jarduera prestatzen du urtero
haientzat, baita aurten ere.
Batetik, txikienentzako UDA progra-

ma abi a tuko dute uztailagaz batera, 1999
eta 2005 urteen bitartean jaiotako leioz-
tarrei zuzenduta. Hainbat jarduera egiten
dituzte, parte-hartzaileen adinaren arabe-
ra, baina guztiak izango dira jolas eta
heziketa zein kirol arloko ekimenak.
Sakoneta kiroldegian gauzatuko dira jar-
duera horietako batzuk, eta beste batzuk,
herriko eta inguruko tokietan.
Baina nagusi zein txikiagoak UDAtik

kanpora lotuko dira, eta horregatik, beste

udaleku batzuk prestatu dituzte euren -
tzat. Berbarako, 2006 eta 2009 artean
jaiotakoentzat Udatxiki programa egingo
dute Altzaga, Mendibile eta Artatza-Pi -
nueta ikastetxeetan.
Nagusiagoek, barriz, Aterpe Gazte gu -

nean izango dituzte udalekuak, eta eus-
karaz; 14 eta 17 urte bitarteko gazteek
parte hartuko dute, uztailaren 2tik 13ra.
Jolas eta kirol ekintzak gauzatuko di -

tuzte ekimen honen barruan, astelehene-
tik barikura eta goizez. Gainera, astean
behin egun osoko urteera egingo dute,
goizeko 09:00etatik arrastiko 18:00etara;
30 gazterentzako lekua dago eta informa-
zio gehiago eskuratzeko Aterpera hurrera
zaitezke (Aldapabarrena, 2). m

MARGOLARI GAZTEEN
LANAK KULTUR LEIOAN
Oraindino ez zara hurreratu Kultur Leioara?
Bada, margolari gazteen lanakaz
erakusketa ipini dute eta ekainaren 24ra
arte egongo da, beheko solairuko
erakustaretoan. Atzera begira izena dauka
eta astelehenetik barikura ikus daiteke,
10:00etatik 20:00etara. Zapatuan eta
domekan, barriz, 11:00etatik 14:00etara eta
17:00etatik 20:00etara.

Info+: www.leioa.net

SANJUANAK HEMEN DIRA
Ekainaren 21etik 24ra ospatuko dira aurten
San Juan jaiak eta egitaraua lepo dator.
Eguen arrastian jaurtiko dute txupina eta
ordutik ez da faltako zer egin eta non
gozatu. Askok antolatu dituzte jarduerak:
Jai Batzordeak, Udalak zein Txosna
Batzordeak. Ume, gazte, heldu eta
nagusiek ederto pasako dute jolas, proba,
musika, lehiaketa, antzerki eta beste
hamaika ekimeneGaz. Ez lotu etxean!

KANPOKO IGERILEKUAK
ZABALIK PINOSOLON
Zabaldu dituzte kanpoko igerilekuak
Pinosolon: egunero joatea dago irailaren 16
arte, 10:00etatik 21:00etara. Leioztarrek,
umeek 2 euro ordainduko dute sartzea eta
nagusiek 3 euro. Leioztarrak ez direnek,
barriz, umeek 4 euro eta nagusiek 5 euro.
Eguraldiak laguntzea besterik ez da falta!

Info+: www.leioa.net

ERASO BAT SALATU DU
BILGUNE FEMINISTAK
Maiatzeko azken asteburuan emakume bat
eraso zutela salatu zuen Leioako Bilgune
Feminista taldeak ekainaren 1ean,
barikuan. “Emakumeen aurkako erasorik
ez!” lelopean elkarretaratzea egin zuen
Bulebarrean eta ehundik gora leioztarrek
parte hartu zuten. Erasoa salatu, pairatu
zuen emakumeari babesa eskaini eta
erakundeei esku-hartzeko eskatu zieten.

[erandio]

Ez-ohiko egitasmoa abiatu dute
aurten Kukularra auzoko Erandio
BHIko ikasleakaz: arazoen
aurrean bitartekaritza-lana egiten
dute, irakasleei lagunduz, arazo
horiek konpontzeko. Gela
bakoitzean daude laguntzaileak
eta, honetarako, prestakuntza
jaso dute. Ikasleak (I), Jorge
Ayerza zuzendaria (Z) eta Elena
Fernandez orientatzaileagaz (O)
berba egin dugu.

—Zelan hasi zen egitasmoa?
—(I) Irakasleek aurkeztu ziguten progra-
ma eta boluntario gabiltza laguntzaileok.
Ikasleen arazoei irtenbidea emoten saia-
tzen gara. Batzuetan, ikaskideek jotzen
dute gugana aholku eske, irakasleakaz
berba egiteak lotsa emoten die-eta. Beste
batzuetan, guk geuk, arazoaz jabetuta,
ikasleagaz berba egin eta esku hartzen
dugu. Askotan, irakasleek gerora jakiten
dute arazoaren barri, edo jakin ere ez.
—(O) Batzuetan neuk izaten dut arazo-
en barri eta, laguntza eskatzen diet ikas-
leei beharrezkoa denean: ez dago bide ba -
karra arazoa antzemateko.
—Ikasleei laguntzeko formakuntza ere
jaso zenuten, zelakoa?
—(I) Zortzi prestakuntza-saiotan ira katsi
ziguten zer pauso emon eta zelan entzun.

Ikaskideek laguntza eskatzean, entzun,
eta gure artean hitz egiten dugu, gero
lagundu ahal izateko. Hilean behin ba -
tzen gara laguntzaile guztiok eta zalan -
tzak azalduta, elkarri laguntzen diogu.
—(Z) Bilera horietan ere parte hartzen
dugu zu zen dariak, orientatzaileak eta
prestakun tza emon dietenek.
—Zelako arazoak izaten dira?
—(I) Gehienetan borrokak edo zirika -
tzeak, baina bestelakoak ere bai. Batez
ere lehenengo mailan esku hartu dugu

Egitasmoan parte hartzen duten ikasleetako batzuk

“Arazoa daukatenean ikaskideek guregana
jo tzen dute, eta gu laguntzen saiatzen gara”

Kukularrako DBHko ikasleak > Ikasle Laguntzaileak egitasmoa

gehien, laugarrenean ikasleek beren ka -
buz konpontzen dute arazoa, edo euren
artean geratzen da, laguntzaileengana jo
barik. Baina lortu dugu arazo batzuk
konpontzea. Eta ikastetxetik kanpora
arazoak konpontzeko ere balio du ikasi-
takoak, berbarako lagunakaz.
—(Z) Datorren ikasturtean ere jarraitu-
ko dugu honegaz, oso positiboa da-eta.
Espero dugu gazteenek, ohitura hartuta,
laugarren mailara iristean ere jarraitzea
dinamikagaz, arazoak konpontzeko. m

[erandio]

Athletic eguna Astrabuduan
Ekainaren 23an ospatuko da Mendiguren
plazan eta Goitiko taldeak antolatu du

Info+: www.athleticgoitikotaldea.tk

Hirugarrenez ospatuko dute Athletic
Eguna Astrabuduan, ekainaren 23an, za -
patuan. Egun osorako ekimenak prestatu
ditu Athletic Goitiko Taldeak, Jose An -
dres Mendiguren plazan.
Goizean umeentzako jarduerak izan-

go dira: puzgarriak, jolasak eta tailerrak.
Gainera, Athletic-en oparitxoak banatu-
ko dituzte. Goizean ere zabalik egongo da
txosna, eta eguerdian, herri-bazkaria
egingo dute: paella-jana. Txartelak salgai
daude Primera Linea eta Beltzez taberne-
tan, 6 euroren truke; ekainaren 21a baino
lehen erosi behar dira eta, urtero legez,
150 eta 200 lagun artean elkartu gura

dute antolatzaileek. Bazkalostean, gaine-
ra, tute eta mus-partidak jokatuko dira.
Baina eguna ez da berehalakoan amai-

tuko. Izan ere, gauean kontzertua eskaini-
ko du Astrabuduko Bajo Axpe punk tal-
deak, 23:00etan. Amaitutakoan musika-
gaz jarraituko du DJ Mangas-ek, goizalde-
ko 03:00rak arte.
Ekimenagaz auzoan giroa sortu gura

du taldeak, asmo horregaz sortu zuten-eta.
Lehen euskal selekzioaren eguna egiten
zen, baina bertan behera utzi zuten.
Orain, Athletic-ena aitzakia da gauzak egi-
teko: “azken batean, guztiak dira Athletic-
ekoak, bardin dio norberaren ideologiak”. m

JAIAK KUKULARRA ETA
ARRIAGA AUZOETAN 
Ekaina badoa aurrera eta jaiak ere bai.
Hamaika auzo dauzka Erandiok, beste
hamaika jai. Aste hauetan Kukularra eta
Arriaga auzoei dagokie festak ospatzeko
txanda: Kukularran izango dira ekainaren
22tik 24ra eta Arriagako San Trifon jaiak
ekainaren 29tik uztailaren 3ra. Ohi legez,
ez dira faltako umeentzako jolasak,
sukaldaritza eta bestelako lehiaketak, eta
erromeria zein berbenak. Ondo pasa!

THE CHERRY BOPPERS
ASTRABUDUAN
Ekainaren 22an, barikuan, kontzertua
emongo du Astrabuduan The Cherry
Boppers bilbotar taldeak, Josu Murueta
plazan, 22:00etan. 2004an sortu zen talde
instrumentala eta jazz, funk eta antzinako
dantza-erritmoak zein sustrai beltzeko
doinuak jorratzen ditu eta Shakin´ the
Hood lana aurkeztuko du: jazz-funk aire
argia dario diskoari, baina aldi berean,
beste soinu batzuetara irekita dago. Album
fresko, zuzen eta komunikatiboa lortu dute
eta soul, psikodelia, blues eta acid jazz
ukituak dauzka. Hori dena jarrera
rockeroagaz baina, batez ere, dantza-
pistara zuzendutako funk asko sumatuko
dute Astrabudura hurreratzen direnek.

ANTZERKI GARAIA
ERANDIOKO KALEETAN
Badirudi beroaren eraginez kalera urteteko
gogoa pizten dela, baita kaleko
ikuskizunez gozatzekoa ere. Horretaz
jabetuta, kaleko antzezlan bi antolatu du
Kultura sailak ekainaren akaburako.
Lehena hilaren 23an izango da,
Astrabuduko Josu Murueta plazan,
20:00etan: Charabia lana eskainiko du El
negro y el flaco taldeak. Ekainaren 29an,
barriz, Altzagako Irailaren 23a plazan
antzeztuko du Taberna Bapatean Zirko
taldeak, hori ere 20:00etan. Udaren
epelean gozatu ahalko duzu ikuskizun
biakaz, goxo-goxo.

Info+: www.erandio.net

[sopela]

Urtero legez, ekainaren azken egune-
tan helduko dira sanpedroak Sopelara.
Baina aurten, jaiek barritasun ugari
izango dute. Hasteko, jaien antolakun -
tzaz Jai Batzorde herrikoia arduratu da.
Udalak, herriko elkarteek eta auzokide-
ek parte hartu dute gogotsu egitarauan,
eta denon artean gustu eta adin guztie-
tarako programa atondu dute. 
Izan ere, jai parte-hartzaile eta herri-

koiak sortzea izan da Jai Batzordearen
hel burua. Horretarako, parte-hartzea
ahalbidetzen duten hainbat jarduera
antolatu dute: koadrilen arteko jolasak,

Giro ederra izan ohi da urtero sanpedroetan

Herrikoiak eta koloretsuak
Ekainaren 28tik uztarilaren 1era ospatuko dira
sanpedroak; parte hartu egitarau potoloan!

dantza-plazak, herri-bazkariak e.a.
Sopela osoan ekintzak egongo diren

arren, erdigunea indartu du antolakun -
tzak, eta hori dela eta, aurten txosnak
eli za inguruan egongo dira, txosna-el -
karteek eta tabernek eskatu bezala. Ber -
tako musikari eta artistek jaietan euren
gaitasunak erakusteko aukera izango
du te. Horiei, gainera, izen handiko mu -
sika-taldeak gehitu behar zaizkio: Banda
Basotti, O´Funk´illo e.a. 
Bestalde, jaietan ez dela inolako

eraso sexistarik onartuko azpimarratu
gu ra izan du Jai Batzordeak. m

San Pedro jaiak
• Ekainak 28, eguena:

-Koadrila jaitsiera fanfarreagaz 
(eliza; 19:30).
-Pregoia eta txupina (udaletxea; 20:30).
-Kontzertua: Jare + Drindots (udaletxe 
plaza 22:00).
-Kontzertua: Napalm + Banda Basotti 
(Txosnak; 23:00). 

• Ekainak 29, barikua:
-Umeentzako jarduerak eta zirkoa 
(Zipiriñe; 11:00-14:30/17:00-20:30).
-Tortilla eta sangria lehiaketa (txosnak; 
13:00). 
-Kale-antzerkia Hortzmuga taldeagaz
(Udaletxea; 19:00).
-Euskal kanta kalejira Gibel Urdinek 
taldeagaz (Frontoia; 20:00).
-Luhartz taldeagaz erromeria 
(udaletxea; 21:00).
-Kontzertuak: Sparteens (udaletxea; 
22:30).
-Kontzertuak: Rusted + Rise to fall + 
Tirikitrauki (23:00).

• Ekainak 30, zapatua:
-Umeentzako jarduerak eta bitsa-jaia 
(Zipiriñe; 11:00).
-Nagusien herri-bazkaria (Nagusien 
Etxea; 14:00).
-Herri-bazkaria (Txosnak; 15:00).
-Dantza-plaza (Jauregizar; 19:30).
-Sopelako binakako VII. eskupilota 
txapelketa herrikoia (Frontoia; 21:00).
-Kontzertua: The Cherry Boopers 
(Udaletxea; 23:00).
-Kontzertuak: Overdriber, Kokein eta 
Oxabi (Txosnak; 23:00).
-Suak (00:00).
-Kontzertuak: O´Funk’illo (Udaletxea; 
00:30).

• Uztailak 1, domeka:
-XLII. Bakailao txapelketa (Udaletxea; 
10:00).
-Sopel Trivial (Txosnak; 19:00).
-Bertso-saioa: I. Ibarra, A. Martin eta A. 

Estiballes (Txosnak, 20:30).
-Euskal dantzak (Bulebarretik; 18:00).

Bertsolaritzagaz lotuta dagoen iPho -
ne, iPad eta iPod touch-erako aplikazioa
sortu du Lander Unanuek. Bere jolasak
oihartzun handia lortu du, eta sopeloz-
tarrak UK-ko galderak erantzuteko astia
izan du, Txinatik bada ere!
—‘Bertsoapp’ jolasa sortu barri duzu,
zertan datza beren-beregi?
—iPhone, iPad eta ipod touch-erako
aplikazioa da, eta bertsoa osatzeko,
oinak ordenan jartzean datza. Mihiluze
saioaren Pottokume frogaren antzezkoa
da. Helburua, jolastu bitartean, euskara
landu eta bertsolaritza zabaltzea da. 
—Zer dela eta erabaki zenuen aplikazio
hau sortzea? Bertsozalea izango zara!
—Bai, hala da, bertsolaritza maite duda-
lako egin dut. iPhone, iPad eta iPod
touch gailuetarako euskarazko doako
jolasa garatu nahi nuen eta nire burua-
gaz puntuka ari nintzela bururatu zitzai-
dan.
—Zelakoa izatean ari da erantzuna?
—Harrera ona izan du, batik bat sarean.

Sopeloztarra beste proiektu batzuk garatzen ari da daborduko

Badago ‘dagoeneko bertsoapp-era en gan -
txatuta’ twitteatu duenik. Hiru astean
300 deskargak gainditu ditu.
—Hurrengo erronkarik buruan?
—Orain gutxi joko bat garatu nuen eta
Apple-n erantzunaren zain nago noiz pu -
blikatuko. Bestalde, bertsoapp-aren bi ga -
rren bertsioari bueltak emoten ari na -
tzaio. Zirriborrotan hamaika ideia, lar
denbora gutxian!

—Bertsoez ari garela, zelan azalduko
zenuke aplikazio hau bertso bidez?
—Bertsozalea, bertsolaria / nahi nuke
zuen arreta / iPhonerako garatutako /
zuentzako ariketa / bertso-errimez osatuta-
ko / hitz jolasaren neurketa / jaitsi (e)zazue
aplikazioa / guztiz dohainik da-eta. m

Info+: www.abarkatxo.com 

Lander Unanue > ‘Bertsoapp’ aplikazioaren sortzailea

“Jolastu bitartean, euskara landu eta
bertsolaritza zabaltzea da helburua”

UK21

«Badago
‘bertsoapp-era
engantxatuta’ 

twitteatu duenik»

[sopela]

[berango]

Argizaiola erakusketa ederra izan
da ekain hasieran Berangoetan.
Sebastian Altonaga berangoztarra
da egilea; lehenengoz bere lanak
Lantzarteko tailerretik atera eta
auzokideei erakutsi dizkie.

—Zer ikus zitekeen Kultur Etxean anto-
latu duzun erakusketan?
—Euskal Herriko leku askotako argizaio-
la erakusketa antolatu dut. Nik egin ditut
danak, Donostiako San Telmo museoko
ar gizaiolen argazkietan oinarrituta batik
bat. 60 argizaiola baino gehiago batu di -
tut, danak ezberdinak euren artean; etxe-
an ehundik gora plantilla ditut.  
—Zertarako erabiltzen dira argizaiolak?
—Berbak berak esaten du: ‘argizai’ eta
‘ohola’. Kandelagaz korapilo bat egiten da
oholaren inguruan, eta kandelaren zati
bat tente uzten da. Pizterakoan, kontsu-
mitzen doan heinean, korapilo hori aska -
tu behar dugu. Elizetan arbasoen hilobiak
argitzeko erabili izan da orain gutxira arte.
Euskal kultura tradizionalaren ezaugarri
garrantzitsu izan da, baina zoritxarrez ohi-
tura hau galzorian dago. 
—Aspaldi hasiko zinen argizaiolak egi-
ten!
—Ez, orain hiru urte eman nuen izena
egurra lantzeko Kultur Etxeko ikastaroan.

Burdinagaz egin dut behar, eta horrek
zelanbaiteko ‘abantaila’ emon dit, baina
al dez aurretik ez dut sekula egurrik lan -
du. Auzokide batzuk harrituta lotu dira
nire lanak ikusi dituztenean!
—Zenbat denbora behar duzu pieza
bakoitza egiteko?
—Argizaiolaren arabera, apaingarri asko-
rik ez duen ohol bat hiru ordutan egin
dezaket; beste batzuen kasuan egun osoa
egon naiteke egurra lantzen. Normalean

Altonaga orain hiru urte hasi zen egurra lantzen

“Argizaiolak euskal kulturaren ezaugarri garrantzi tsu
izan dira, baina zoritxarrez galzorian daude”

Sebastian Altonaga > Argizaiola erakusketa Berangoeta Kultur Etxean

pagoa eta haritza erabiltzen dut.
—Eta zer dela-eta erabaki duzu zure
lanak auzokideei erakustea?
—Lehenik eta behin jendeari euskal kul-
turaren ezaugarri hau erakusteko helbu-
ruagaz egin dut, egun oso leku gutxitan
erabiltzen baita. Euskal kultura eta tradi-
zioak ezin dira galdu. Bestetik, Maite nire
emazte zenari omenaldia egiteko. Berak
animatu ninduen honetan aritzera, eta
ar gizaiolei azken ukitua emoten zien. m

[mankomunitatea]

Aurtengo biltzarrean 40 emakume batu dira 

“Krisi garaian emakumeok zer
egin, kezka nagusia izan zen”

Emakumeen IV. biltzarreko partaideak > krisiari buruz

Maiatzeko azken zapatuan Uribe Kos -
tako Emakumeen IV. biltzarra egin zen.
Eta bertan hitz egindakoak ezagu tzeko
asmoz Vega Calvo eta Amaia Bedoya
Uri be Kostako Emakumeen Kontsei lu -
ko kideakaz berba egin dugu. Eurek bes -
te emakumeakaz batera biltzar horren
pres taketan jardun dute-eta.
—Zeintzuk izan ziren biltzarrean ezta-
baidatu ziren gai nagusiak?
—Aurten krisia landu dugu. Biltzarrean
krisiaren inguruko hainbat ardatz landu
genuen: esperientzia ekonomikoetan
desberdintasunak, etxeko lanaren erre-
konozimendua, eta azkenik, emakume-
ok krisiaren aurrean zer egin ahal dugun
gaiak batik bat jorratu ziren biltzarrean.
—Zein helburu dauka biltzarrak?
—Guk uste dugu urte osoan egindako
lanaren amaiera izan nahi duela biltza-
rrak. Era berean, herrietan emakumeok
bizi dugun errealitate horren azterketa

egitea eta eztabaidatzea nahi dugu. Eta
azkenik, jakitea nola egin diezaokegun
emakumeok aurre egoera horri.
—Zeintzuk izan ziren bertan bilduta-
koek azalarazi zituzten kezka nagusiak?
—Topaketaren bukaeran honako kezka

hau plazaratu zuten batzuek: zer egin
behar dugu emakumeok krisi garaian,
zein jarrera hartu behar dugu gizartean?
—Zein eragin izan nahi duzue gure
inguruan, gizartean?
—Guk ez dugu nahi biltzarrak ezereze-
an geratzea, bizitza politikoan parte har -
tu nahi dugu, eta biltzar horien bidez
ho ri egiten saiatzen gara. Azken finean,
u dalak emakumeon arazoetan inplika -
tzen dira ekimen horien bidez, e ta ain -
tzat hartzen dute herri-mugimendua. m

«Biltzarren bidez udalei
gure arazoak

helarazten dizkiegu»

UK23

Urduliz

Ospitalean sortuko diren zenbait lanpostu
urduliztarrentzat izateko aldarria 

[herriak]

2012KO SANPEDROAK
GORLIZEN
Sopelan ez ezik, Gorlizen ere sanpedroak
ospatuko dituzte, eta horretarako Udalak
zenbait ekimen antolatu du gorliztarrentzat.
Horrela 29an bertan, arrastiko 19:00etan
hasi eta gaueko 23:00etara hainbat ekimen
izango dute San Pedro plazan. Hasteko,
Aratz taldea; erromeria herritarrek dantza
dezaten, ostean, afaltzeko sardina-jana
egingo dute. Horrez gain, disko-festagaz
gozatzeko aukera izango dute gorliztarrek,
eta  San Pedro eguna amaitzeko, ausartenek
zezensuzkoaren aurretik zein atzetik korrika
egiteko beta izango dute.

IKASTURTE AKABUKO
JAIALDIA PLENTZIAN
Araldi kultur elkarteak ekainaren 22rako
ikasturte akabuko jaialdia antolatu du
Plentziako Jai-Alai pilotalekuan arrastiko
18:00etan. Bertan hainbat tailer egiteko
aukera parebakoa izango dute bertaratzen
direnek.

GORLIZKO GAZTELEKUAN
SUKALDARITZA
IKASTAROAK
Gazteenek uda ere ikasiz gozatzen has
daitezen, Gorlizko Gaztelekuan sukaldaritza
ikastaroak antolatu dituzte ekainaren 29an
eta 30ean arrastiko 18:00etatik iluntzeko
22:00ak arte. Horrela, 13 eta 17 urteko
gazteek aukera izango dute sukaldaritzan
trebatzeko.

24UK

Gaur egun,  50 langabetu batzen dira asanbladan

Zenbait hilabete igaro dira Urdulizko
langabetuen asanbladaren barri emon
genizunetik. Hil batzuk igaro badira
ere, antza, egoera ekonomikoa eta lan-
gabezia-tasak, Urdulizen ere, ez dute
ho bera egin. Hori dela eta, iragan ekai-
naren 2an Iraupen asanbladako kideek
mobilizatzeko deialdia egin zuten.
Horrenbestez 100 pertsona inguru batu
ziren Udaletxeko plazatik ospitalera
joan zen manifestazioan. Mo biliza zi o a -
ren bidez langabetuek Udalari eskatu
zio ten, herrian eraikitzen ari zen ospita-
lak ekarriko dituen lanpostuetara Ur -
dulizko herritarrek lehentasuna eduki -
tzea; izan ere, asanbladako kideen esa-
netan: “Aurreko legealdian, Udalak esan
zigun ospitalearen eraikuntzaren ondori -
oz sortuko ziren  zeharkako lanbideetan,
herritarrok lehentasuna izango genuela,
eta gaur egun, horretan ezin dezakeela
ezer egin diosku”. Halere, langabetuak ez
daude etsitzeko prest; eta hori dela eta

Urdulizen eraikitzen dabiltzan ospitale-
ak sortuko dituen zeharkako lanpostuak
bertako herritarrentzat izateko borro-
kan jarraituko duela iragarri du Irau -
penak. Eta aurrerantzean ere, mobiliza -
tzeko deialdiak egiten jarraituko ei du.
Bestalde, iaz sortu zen Asanbladak in dar

handia metatzea lortu du; hasieran,
hamar bat lagunek parte hartzen ba zu -
en, gaur egun 50 lagun batzen da asan-
bladetan. Horrez gainera, inguruko bes -
te herrietan ere langabetuen asanbladak
sortzen hasi dira, bai Sopelan bai Mun -
gian. Iraupeneko kideek adierazi digu-
tenez, “Asanbladen arteko laguntza ga -
rrantzitsua izango da, dauzkagun borro-
kak aurrera a teratzeko, eta alkarri babe-
sa emoteko”. m

Aurrerantzean ere,
Iraupenak mobilizazio
gehiago egiteko asmoa

erakutsi du

UK25

[agenda]

Eka. 18 - Uzt. 2
Zuon ekitaldiak iragartzeko • Posta elektronikoa: agendauk@aldizkaria.biz • Tf. 94 491 13 37

ERAKUSKETAK

GETXO
4Gure egia ikusgai eginez.
Uztailaren 6a arte. Algortako Kultur
Etxean.

LEIOA
4Margolari gazteak. Ekainaren
24ra arte. Kultur Leioan.

PLENTZIA
4Patchwork. Ekainaren 29ra arte.
Goñi Portalen.

MUSIKA

GETXO
4Andres Isasi Musika Eskolako
banda. Ekainak 20, 19:00etan.
Algortako Biotz Alai plazan. Doan.
4Blues jaialdia. Ekainaren 21etik
23ra. Algortako Biotz Alai plazan. 
4The Romanticos. Ekainak 22,
23:00etan. The Piper’s Irish Puben.
Doan.
4Mr Groovy and the blue heads.
Ekainak 23, 23:00etan. The Piper’s
Irish Puben. Doan.
4Ondarreta abesbatza. Ekainak
29, 20:00etan. Areetako Andres Isasi
Musika Eskolan. Gonbidapenagaz.

BERANGO
4Musika Eskolako ikasleen
entzunaldia. Ekainak 22, 18:00etan.
Berango Antzokian. Doan.

ERANDIO
4The Cherry Boppers. Ekainak 22,
22:00etan. Astrabuduko Josu
Murueta plazan.

GORLIZ
4San Pedro eguneko erromeria.
Ekainak 29. San Pedro Plazan.
4Diskofesta (Euskeraz olgetan).
Uztailak 2, 12:00etan. Ibarreta
plazan.

ANTZERKIA

ERANDIO
4Charabia (El negro y el flaco).
Ekainak 23, 20:00etan. Astrabuduko
Josu Murueta plazan.
4Taberna (Bapatean Zirko). Ekainak
29, 20:00etan. Altzagako Irailaren 23a
plazan.

SOPELA
4Deabru beltzak. Ekainak 23,
22:00etan. Herriko kaleetan.

Iñaki Ojinagaren grabatuak eta litografiak
Getxoko XXXVI. Nazioarteko Jazzaldia ospatuko da uztailaren 4tik
8ra. Egunero eskainiko dituzte kontzertuak Algortan, bai Biotz Alai
plazan, bai Geltokia plazan. Baina ekimen osagarriak ere izango dira,
berbarako: Iñaki Ojinagaren grabatuen eta litografien erakusketa.
Daborduko ipini dute Satistegi kafean eta ikus daiteke uztailaren 8ra
arte. Armstrong, Coltrane, Monk, Davis edota Charles-en irudiek
osatzen dute, besteak beste: “New Orleans-en jaiotako ibai
amaiezinaren oinarrizko soinuei begiradak dira irudiok; afroamerikar
arimaren opari biren arteko nahasketatik jaio zen ibai hura: ragtime-
aren energia kitzikagarria eta blues-aren indar sakona”, dio Ojinagak.

• Non: Algortako Satistegi kafean  • Noiz: Uztailaren 8ra arte

4Getxoko Antzerki Eskolako talde
amateurrak. Ekainak 24, 18:00etan.
Kurtzio Kultur Etxean. 3 euro.

LEIOA
4Akelarrea. Ekainak 24, 00:00etan.
Txosnagunean.
4Irrien lagunak. Ekainak 24,
18:00etan. Txosnagunean.

GETXO
4Ipuinaren ordua. Ekainak 28,
18:00etan. Villamonteko haur-
liburutegian.

4El club de la comedia. Ekainak
30, 21:00etan. Algortako Biotz Alai
plazan. 18 euro.

ZINEMA

BERANGO
4Botadun katua. Ekainak 24,
18:00etan. Berango Antzokian. Doan.
4Midnight in Paris. Ekainak 30,
19:00etan. Berango Antzokian. Doan.

ERANDIO
4Capitan America. Ekainak 30,
22:00etan. Irailaren 23a plazan.

BESTEAK

PLENTZIA
4Euskal Jaia (Euskeraz olgetan).
Ekainak 21, 17:30etik aurrera.
Ontziola plazan.
4Kantagune elkartearen
aurkezpena. Ekainak 22, 19:00etan.
Goñi Portalen.

URDULIZ
4Euskeraz olgetan. Ekainak 22 eta
29, 17:30ean. Antsonekoa plazan.

GETXO
4Balkoitik balkoira bertso-saioa:
Amets Arzallus eta Sustrai Colina.
Ekainak 22, 22:00etan. Portu
Zaharreko Etxetxu plazan.

SOPELA
4Motor erakusketa. Ekainak 23,
13:00etan. Herriko plazan.

LEMOIZ
4Euskeraz olgetan. Ekainak 25,
17:00etan. Urizar eskolan.

GORLIZ
4Gaueko Mendi Ibilaldia. Ekainak
30, 21:30ean. Ibarreta plazatik.

Erakusketa ipini dute Getxoko Jazzaldia dela-eta

4Erakusketa

[albuma]

Klasikoaren xarma

Argazkiak: Asier Mentxaka

Ekainaren lehen aste akabuan auto klasikoek Portu Zaharra hartu  zu -
ten, eta joandako garaietara eroan gintuzten Espainiatik ere etorritako
seiscientosek. Gaur, autoa erosteko orduan, zenbat zaldi daukan izaten
da askoren galdera; ibilgailurik eta azkarrena erostea dute-eta amets.
Seiscientosek zaldiak beharrean, astoak dituztela esango du ma kina
batek; halere, gaurkoak baino xarmangarriagoak direla, ezin uka!

Saioa Cabañas

[berbetan]

Testua: I. Sagarminaga / Argazkia: Asier Mentxaka

Hezitzailea da ogibidez Saioa Cabañas (Bilbo, 1982), argazkilari zaletasunez, Gauilunak ezizenagaz; Euskal Herriko hamaika
txokotako kontzertuetan ateratako milaka argazki dauzka... Emarock elkarte eta egitasmoaren buru da; orain gitxi aur keztu
dituzte egitasmo barruko “Emarock. Iragana, oraina eta geroa” argazki-erakusketa eta dokumentala, Tolosako Aran buru
jauregian ikusgai egon dena, eta irailean Gernikan ikusi ahalko dena. Oholtza gainean dauden emakumezko musikari
euskaldunei egindako argazki-erakusketaren osagarri-edo, dokumentalak (45 min) 15 el ka rrizketa, euskaraz, jasotzen ditu.
www.emarock.com gunea ere laster jarriko dute martxan, oraingoz, info+: www.gauilunak.com

—Argazkilaritza, zaletasun, ogibide?
—Zaletasuna da. Astean zehar lan egin,
eta asteburuak kontzertuetarako; kon tzer -
tu-argazkilaria naiz. Nire kabuz ikasi dut.
Kontzertuetara nigaz ka mera txikitxo bat,
erabili eta botatzeko ho rietakoa, eramaten
hasi nintzen, 15 ur terekin. Ni re aisialdia,
beti, kontzertuekin eta musi ka rekin lotu-
ta egon da; Euskal Herriko taldeekin. Pix -
kanaka kamera barriak, ho beak erosten
joan... eta gaur erabiltzen dudaneraino.
Ar gazkietan eta lan-mo du an ere hobetzen
joan naiz, argazkiak itxurosoago egiten,
nik gustuko emaitza lortu arte, behintzat.
Ogibide bi hurtu baino, nahiago dut
horrela mantendu. Lan hori niretzat egi-
ten dut, eta besteak ere pozik geratzen
badira, gustuko badituzte, ondo! Neu
naiz neure buruari presio handiena-edo
ipintzen diona; horregatik diot profesio-
nala, baina zaletasuna da. Ba da ki zu, di -
ruak ustelkeriara eroaten du... 
—Teknologia barrien aukerak baliatuz,
Gauilunak webgunean ikusgai daude.
—Analogikoa 15 urtegaz edo ezagutu nu -
en, baina, oro har, digitala, ordenagailuak

eta internet ezagutu, erabili ditut. Neuk
ere ez nuen interneten nire gustuko talde-
en argazkirik aurkitzen, eta mate rial piloa
neukan, horrekin zerbait egiteko eta hori
jendeari erakusteko, parteka tzeko interne-
ten ipini nituen. Argitaratzeko eta eskatu
dizkidate, baina saldu... Argazkiekin ez
dut inoiz arlo ekonomiko horretan pen -
tsatzen. Nik taldeekin daukat harremana,
sarrerak edo paseak lortzeko edo, eurekin
hitz egitea da bidea; eta, azken urteotan
Musika Zuzenean webgunearen bidez ere

lortu izan ditut, baina, oro har taldeekin
mugitzen naiz. Argazkilaria naiz, baina
lehenago talde horien zalea ere banaiz;
gehienak lagunak dira, mundu oso per -
tsonala da. Ez dut modu profesionalean
hartzen, hau da, modu profesionalean
lana egin baina, ez “soldatapeko” edo eko-
nomiko horretan...
—Gune horretako argazkiren bati bene-

tako txerarik diozu?
—Azken aldikoei batez ere, azken finean,
nire argazkiek eboluzio bat daukatelako.
Azken urteotakoez oso harro nago; neuk
ere neure buruari perfekzio maila eskatu
izan diodalako. Bada, Berri Txarrak-en ar -
gazki bat asko gustatzen zaidana, etxeko
salan daukat jarrita... Beste bat Goseko
Inesi egindakoa, mikrofonoa miazkatzen
ari dena, eta argazki horren bila denbora
piloa emon nuen; lortzea itzela!
—Orain urte bi abiatutako Emarock egi-

tasmoa ere aurkeztu duzu oraintsu. Non -
dik norakoak azalduko zenizkiguke?
—Proiektua 2010eko amaieran hasi zen,
Eibarko Karrika tabernan kontzertuetako
argazkiekin erakusketa egitea proposatu
zidatenean. Lehenengo erakusketa nuen,
materiala begiratzen hasi, eta konturatu
nintzen erakusketa osoa neska musikarien
ar gazkiekin egin nezakeela. Ostera, lehe-

“Argazkiekin ez dut inoiz arlo
ekonomiko horretan pentsatzen;

zaletasuna da”

Argazkiak, kontzertuak, emakumeak



nengoa izanda, argazki berezi batzuk ipini
nahi izan nituen... Beranduago berriro ma -
teriala ondo begiratu eta konturatu nin -
tzen, euskal musikan, euskaraz aritzen di -
ren taldeetakoen artean, gehienak abesla-
riak zirela; bazegoen gitarra jotzaileren bat,
baina bateria-jotzailerik ez! Eta pentsatu:
“jo! Ez dabil neskarik horretan? Edo ba da -
bil tza eta ez dakit, ez diet argazkirik ate -
ra?”, eta begiratzen hasi nintzen. Ez, ez
dago, ba ten bat gehiago bai, baina oroko-
rrean ez. Ezagutzen ditugun taldeetatik,
ba karrik mu tilek osatutakoak, piloa datoz-
kigu go go ra; emon buelta, bakarrik neske-
nak? Bat-bi esan ahalko ditugu, eta lehen-
goak, baina gaur egungoak? Bat, bi... Ez
dakit Eutsi taldekoek jarraitzen duten. Eta
euskaraz? Badaude batzuk, baina, gitxi!
Gaz te leraz gehiago, Las Valiums, Las Cule -
bras... Nos ki, Euskal Herriko eta hiz kun -
tzarena, betiko eztabaida... Evaristok gazte-
leraz abesten du eta euskal musikan sartzen
da maiz; horretan ez gara sartuko, bestela... 
—Emakume eta hizkuntza-proiektuaren
ezaugarri edo baldin tza dira; besterik?
—Baldintzak, baldintzak ere ez dira. Ha -
sierako hiletan, musika panoraman ga be -
zia zegoela banekien, gabezia baino hutsu-
nea. Eta pentsatu: zergatik dago hu tsune
hori? Zergatik ez dago emakumerik? Kon -
tserbatorioak edo musika-eskolak neskaz
beteta egonda... Baina, taula gainean, ez da
proportzioa mantentzen. Eta halako mila
galdera bururatzen zaizkit, eta pro i ektua
planteatzen hasi nintzenean, oinarriak jar -
tzen, jendeari aurkezten, hausnartutakoa
azaltzen, zalantzak sortzen dira; ba ta, hiz-
kuntzarena; talde hau sartuko dut ala ez?
Argi nuen, hori bai, proiektuaren eremua
Euskal Herria izango zela. Baina, zer sar -
tzen da eta zer ez? Azkenean hau erabaki
dugu: dena sartzen da, baina faseka egingo
dugu, hau da: lehenengo fasean euskaraz-
ko taldeei emongo zaie garrantzia, Euskal
Herrian egonda, taldeak sortzea na hi
dugu, baita euskara bultzatzea ere. Ge ro,
euskara ez den edozein hizkuntzatako tal -
deak sartuko dira. Musika de lako, eta hiz-

kuntzak ez luke “muga” izan beharko... 
—Rock ere badu izenean, ezaugarri ere?
—Hori musikaz hitz egiten ari garela adie-
razteko da. Ez, ez da rocka bakarrik sar tzen.
Nahi duguna da eszenatoki gainera igotzen
den, jai batzuetara eroan dezakegun, edo-
zein talde zein bakarlariren egitekoa jaso;
musika klasikokorik izan ezik. Bes tal de,
rock esanda jende askori gitarra datorkio

burura; bada guk kartelerako mikrofonoa
aukeratu dugu. Ez du esan gura abeslariak
bakarrik nahi ditugunik, hitza hartzea isla-
tu nahi du. Atzean trikia dauka, eta ho rri
eusten Ines Osinaga; ezagutzen duenak
badaki bere jarrera ez dela ohiko trikitilari
batena, zelan esan, rockera batena baino. 
—Emakume eta heavy lotzea ez da erraza.
—Ez gaudelako ohituta. Hori da arazoa,
agian horregatik. Baina, kristoren hutsune-
ak daude bai. Euskal Herrian emakumez-
koa abeslari ikusten ohituta gaude. Baina,
aldi berean, orain urte batzuk, ezta abesla-
ri ere ez. Esaterako, Amaia Zubiriak kon-
tatzen zigun txikia zela, gurasoek lehiaketa
batean parte hartu zuela jakin zutenean, jo
egin zuela aitak. Orduan, emakumea abes-
lari bai, baina orain; kristoren bidea egin
da. Baina oraindino emakume bat gitarra

edo bateria jotzen ikusi eta ez ha rri tzea
kosta egiten zaigu. Orokorrean, jendeari
bateria esan eta mutila datorkio burura,
gitarra elektrikoa mutila, pianoa neska,
biolina neska... Emoten du instrumentuak
ere apur bat estereotipatuta daudela gene-
ro baterako edo besterako; hori ere apurtu
beharrekoa da! Gainetik aztertuz gero nes-

kek eta mutilek aukeratzen dituzten ins-
trumentuak, mutilek bateria, gitarra elek-
trikoa, puntu rockero, “gogor” hori auke-
ratzen dute; neskek “lasaiagoa”-edo... Hor
ere antzeman daiteke zelan hezten gaituz-
ten. Lanean ere, hezitzaile naizenez, gura-
soen aldetik antzematen ditut halakoak... 
—Horrenbestez, musikan ere, eremu pri-
batutik publikorako bidea oraindino...

—Nire ustez neska asko dago bateria, gita-
rra jotzen, badakitenak, baina bidean arazo
edo kontu asko gertatzen di ra. Gure gizar-
teak, azkenean, ez du emakumea “bultza -
tzen” arlo publiko hori jorra tzera; eta bes-
tetik, oro har eta zehazki mu sika arloan,
emakumeek ez dute erreferente askorik
ere... Halere, lehen ez zen ikusten emaku-
merik autobusak gidatzen! “Agian”, kontua
da bat hastea besteak ere animatzeko...
—Beraz, Emarock-en helburua da...
—Hutsune bat zegoela ikusi, eta alde bate-
tik, hori islatu nahi du. Proiektua nire ideia
batetik sortu zen, baina Emarock elkarte-
tik eramaten gabiltza. Erakusketa txikia
iza tetik, hutsunea ikusita, handitzen joan
den proiektua izan da, eta egitekoak bider-
katuz! Ondoan, laguntzen, mila lagun ibili
da eta dabil, mila inurri. Azkenean, ez da

bakarrik nire proiektua, eurek gabe ezinez-
koa izango zen hona heltzea. Eta elkartea
sortzea proiektua denona izateko modu
bat zen, eta proiektua bere osotasunean
kudeatzeko modua ere. Guk jendeari begi
aurrean jarriko diogu guk ikusi dugun
errealitatea, eta beste batzuek kontatu
digutena helaraziko diogu. Hortik aurrera,

bakoitzak atera ditzala bere ondorioak.
Ikusi ondoren, bakoitzak erabaki dezala,
bakoitzak pentsa, hausnar dezala; nahiz eta
nik esan, ez badu berak ikusten, berdin
diolako. Beraz, gure asmoa da: emakume-
ak badaudela erakustea, bidea egin dutela,
hor badaude zerbaitengatik dela, jendeak
ikus dezala... Gure helburua eszenatokie-
tan gero eta emakume gehiago ikustea da;

baina, horrek ez du esan nahi, mutilak alde
batera uzten ditugunik. Emakume bakar-
lariak, emakumez bakarrik osatutako tal-
deak nahi ditugu, baita neska-mutilez
osa tutako taldeak ere; ba koitzak nahi
duen eta ahal du en eran. Garrantzitsuena
da nes kek beldurra edo dena delakoa ken -
tzea eta anima tzea eszenatokietara igo -
tzera, berdin dio no rekin. Deigarria da
emakumez bakarrik osatutako talderik ez
egotea gurean, baina bakoi tzak erabaki
dezala norekin lotu nahi duen...
—Erakusketa eta, dokumentala gero.
—Erakusketa proiektuaren alde objektiboa
da, irudiak, errealitatea da hor dagoena,

ezin da aldatu; emakume horiek dira dau-
denak, hori da eszenatokietan egiten dute-
na. Dokumentala, alde subjektiboa izan go
litzateke, hau da, beraiei egindako el -
karrizketak. Dokumen ta le an elkarrizkete-
tako pasarteak daude, eta horrez gain, ba -
koitzari elkarrizketa pertsonala egin diogu.
Izan di tuz ten esperientziak eta bere iritzia
kontatzen dituzte. Erantzunen arabera

kon tu diferenteak jorratzen dira, adib.: ai -
pa tutako pribatuaren eta publikoaren arte-
ko bidea, kontserbatorioena, irudiarena,
amatasuna, hutsunea egotearen arra zoi ak,
eta zelan aurrera egin... As moa elkarrizketa
gehiago egitea da, egin ditugunen artean
dau de: Ines Osinaga (Go se), Zaloa Urain
(Ko kein), Maite Arroi ta jau regi (Mur se go),
Mi ren Nar baiza (Napoka Iria), Amaia Zu -
biria, Ai ora Errenteria (Zea Mays), Zu riñe
Hi dalgo (Hesian), Jule Go ñi eta Idoia
Arrai za (Gaur Ez), Nerea (Giza Proiektua),
Onin tze Garcia (Seiren), Na roa Gaintza
(Amai  ur) e.a. Zelan egin du ten, zailtasunik
izan duten, zeintzuk eta abar erakutsi nahi

dugu, besteek ezagut de zaten, eta haiek ere
anima daitezen nahi dugulako. 
—Sartu ezin  izan dena web gunera, ezta?
—Erakusketarako zabaldu nahi ge nuen,
baina, atzeratu behar izan dugu; hil amaie-
rarako egotea espero dugu. Badakigu era-
kusketara ez dela mundu guztia joango, eta
informazio piloa batu dugunez, hori guztia
batuko duena webgunea da. Lan egiteko,
harremanetarako, jendearengana hurbil -
tze ko gure bitartekoa ere izango da. Mu si -
ka ri bakoitzak bere le kua izango du, hor
bere perfila, bere biografia, kontaktua, ar -
gaz ki ak, bideoak, elkarrizketa e.a. Leku be -
rezi bat jar tzeko asmoa ere badugu, hu -
tsune hori betetzen joan da din, gu re ekar-
pentxoa egiteko, zerbait lagungarria... 
—Zelan finantziatu duzue hori guztia?
—Hasieran, nire proiektua ze nez, bada ni -
re poltsikotik! Printzipioz, hala joan da.
Ar gi dago krisi garaian gaudela eta ez dela
batere erraza laguntzak lor tzea. Ha lere, ez
dugu den borarik izan; jo eta ke lanean ibili
garelako. Os te ra, finantzazioa lortzeko as -
moa badugu, gu re kontu korrontea zabalik
dago lagundu na hi duenarentzat. Halere,
argi dugu, guk proiektua burutuko dugu-
la, ez da orain ate ra eta listo, bukatu da,
epe luzerako proiektua da; oraindino esate-
ko eta egiteko gauza gehiago ditugulako. m

“Helburua emakume gehiago eszena -
to kie tara igotzera animatzea da,

horietan emakume gehiago ikusteko”

[berbetan] [saioacabañas]

“Zergatik hutsune hori? Zergatik ez
dago emakumerik? Musika eskolak,
kontserbatorioak neskaz lepo egonda”

“Erakusketa eta dokumentala eginda;
baina, epe luzerako proiektua da,
oraindino esateko gehiago dugu”

Lurraldez lurralde

—Uribe Kostakorik?
—Gorlizen, Dementziako gitarra Naia -
ra... Egia esan, gehienak gipuzkoarrak
eta na farrak dira. Gainera inguru geo-
grafikoaren arabera, konturatu gara,
esaterako batzuetan gitarra-jotzaile ge -
hiago dagoela, edo musika estilo kon-
kretu bat gehiago egiten dela. RRV
(Euskal Rock Erra di ka la) garaian, gitxi-
gorabehera, baziren emakumezko talde
gehiago, Belladona, Matraka, Viuda Ne -
gra, hortik Aurora Beltran atera zen ba -
karka gero... Ez dakit kasualitatea den
edo, baina talde horiek, nafarrak ziren,
eta gaur egun, justu, guk aurkitu ditugu-

nak nafarrak dira, Las Valium, Las Cu -
lebras, Gaur ez taldea ere nafarrak dira,
neska abeslaria, neska gitarra beste hiru
mutilekin batera. Agian, aurretik errefe-
renteak izan dituztelako izan daiteke...
Biz kaian, badaude, Maria Siroka, Ma -
drilen dagoen Afrika; eta hain ezagunak
ez direnak... Belako taldean ere, mun-
giarrak, bi neska, baxuan eta pianoan,
abesten, eta ez edonolako jarrerarekin!
Bizkaian, agian, gazteleraz eta ingelesez
mugitzen dira gehiago, adib.: Free The
Wheel, Sonic Trash-eko neska bate-
rian... Ara ban ez dugu ia ezer aurkitu.
An tzeman dugun beste gauza bat da,

zelan esan, ateratzen diren neskek ez
dutela denek berdina egiten-edo, gauza
oso ezberdinak egiten dituztela, eta dife-
renteak dira: ez da berdina Aiora Zea
Maysek egiten duena eta Maite Mur -
segok egiten duena, edo Miren Na poka,
edo Zaloa Kokein, edo Ines Gose, edo
Sor kun... Ez dute jorratzen musika estilo
bera... Bestalde, emoten du, beldurra
edo diotela “beste horrekin alderatuko
naute eta...” kontu horiei, agian gizarte-
ak jarrera hori duelako; emoten duelako
bi erreferentzia bakarrik daudela Euskal
He rrian eta beti haiekaz alderatzen ditu-
gula gainontzekoak. 

[asiermentxaka]

[fotografia]

Dana lanbrotute ikustot

Argazkiak: Asier Mentxaka

“Dana lanbrotute ikustot paña... Estakipa, estakipa... Au etxate bape gustetan, eee!” diotso
ijitoak mutilari Joseba Sarrionandiaren poeman: “Gobernue bere indder gustidxekin dator

seure kontra / Polisidxak juesak bankeruek danak seure atzetik!”. Argazkilariari ere
lanbrotu zaio soa. Begirada altxa eta begien aurrean para zaizkio Emilio Botin bankaria,
Angela Merkel Alemaniako kantzilerra, Barack Obama AEBtako presidentea, Benedikto

XVI.a Aita Santua, Mariano Raxoi Espainiako Gobernuko presidentea eta Florentino Perez
enpresaria; poemako ijitoak bezalatsu, etorkizuna lanbrotute ikusten du...



[fotografia]

[asiermentxaka]



[fotografia]

[asiermentxaka]



“Nazioartetik ere hainbat ikertzaile Barrikara hurbildu da
bertako azaleramenduari argazkiak ateratzeko”

Ander Gomez Blanco > geologoa eta “Argituz” liburuaren egilea

[sakonean]

Tokikom > euskarazko toki-hedabideen elkartea eratu da

Herrikoak eta euskaldunak: komunikabide
txikiak alkartu, biziraun eta eurrera egiteko

Milaka eta milaka euskaldun gara eta
informazioa ere euskaraz jasotzen dugu.
Komunikabide edo hedabide euskaldu-
nen artean gehienak herrikoak edo es -
kualdekoak dira. Horietako asko daude
Topagunea Euskara Elkarteen Federa zi o -
an eta askok sortu dute TOKIKOM el -
kartea, UK aldizkariak barne. Hasieran
mar ka “hutsa”, orain enpresa gisa egitu-
ratu da, baina zergatik eta zertarako?
Toki-hedabideen artean dispertsio

han dia dago: bere garaian herriz herri
sortu ziren baina, denboran zehar, arazo
edo arrisku batzuk sortu dira. Une hone-
tan, egoera ez da erraza: bakarka jarrai -

tzeko gero eta zailtasun handiagoak izan-
go dira, gero eta murritzagoak direlako,
bai diru-laguntzak, bai publizitatea.

Egoerari aurre egin, bizirauteko eta kali-
tatezko proiektuak garatzeko premiari
erantzuteko hasi da bateratze-prozesua,
eta lehen emaitza da TOKIKOM.
Oraingoz partziala da, 19 hedabide har -
tzen ditu, baina azken helburua izango
da euskarazko toki-hedabide guztiak
barneratzea.

Topagunetik haratago
Baina zergatik bereizi hedabideen atala

[tokikom]

Topagunetik? Bada, hedabideen dinami-
ka oso azkarra da; Topagunean euskara
elkarteak dira nagusi eta bestelako errit-
moak eta epeak dauzkate. Horrenbestez,
sarri arazoa sortu da: hedabideek zurru-
patzen dute elkarteen energia eta, aldi
berean, elkarteek ez daukate gaitasunik
erantzuteko hedabideen beharrizanei.

Horre ga tik erabaki zen hedabideentzako
egitura bereizia sortzea. Hori bai, To pa -
gunea bera ere partaide izango du.

Zeregin nagusiak
Badakigu zer den TOKIKOM, argi
dezagun zer egingo duen. Hiru ildo na -
gusi landuko ditu. Lehena izango da eus-

karazko toki-hedabideen esparru komu-
nak kudeatzea; hau da, publizitate bate-
ratuaren eskaintza landuko da, baita tre-
bakuntza, teknologia edota barne-kohe-
sioa ere.
Bigarrenik, solaskidetza sendo gisa

egituratu gura dira toki-hedabideak, bai
sektorean gertatzen ari diren mugimen-
duekiko, bai erakundeekiko: oso dife-
rentea da Eusko Jaurlaritzagaz daukan
solaskidetza-gaitasuna herri bateko hila-
betekari txiki batek edo TOKIKOMek.

Azkenik, toki-hedabideen arteko balizko
integrazio funtzionala aztertuko da, ber-
barako, guztiak batuko dituen platafor-
ma teknologikoa sortuz.
Helburuak finkatu dira baina, he -

mendik aurrera, zer? Zelan garatuko
dugu hori dena? Hausnarketa mardula
daukagu eskuartean, behintzat egoerari
neurria hartu eta aurrera egingo badugu;
euskaldunok behar ditugun kalitatezko
komunikabideak izango bagara. m

“Bakarka jarraitzea
gero eta zailagoa da,
gero eta handiagoak
dira murrizketak”

“Esparru komunak
kudeatuko dira,
berbarako:
publizitatea”

Ekaineko jardunaldietako irudia

TOKIKOM eratzeko batzarrean ateratako bazkideen argazkia

TOKIKOM elkartea sortu barri
dugu herri eta eskualde mailako
komunikabide euskaldunok.
Egoera zailaren aurrean indarrak
batu eta etorkizunari begira ipini
gara, gure proiektuen biziraupena
bermatu eta kalitatea hobetu
guran. Gure erronkak ezagutu
gura dituzu? Zatoz, bada.

“Nazioarteko hainbat ikertzaile Barrikara hurbildu da bertako
azaleramenduari argazkiak ateratzeko”

Ander Gomez Blanco > geologoa eta Argituz liburuaren egilea dauzkagu ekainean eta eztabaidagaz
jarraituko dugu uda bitartean; seguru
asko hortik etorriko da ikuspegi batera-
tua. Ildo horretan nahi genuke hasi tek-
nologia-garapen bateratuagaz: hemendik
aurrera egiten duguna, bereziki arlo digi-
talean, plataforma bakarrean egotea nahi
genuke, edukien osagarritasuna lantzeko. 
—Hausnarketa aipatu duzu, jardunal-
diez gain beste ekimenik egingo duzue?
—Egunotan banatu dugu zirriborroa
hausnarketarako, bakoitza bere aldetik
eta gero jardunaldietan denok elkarregaz
eztabaidatzeko. Korapilo nagusiak iden-
tifikatuko dira eta asmoa da uztailean
egitea mintegiak, ea adosten dugun etor-
kizunerako ikuspegia. Uda ostean hasiko

gara horren gainean urratsak emoten. 
—Euskarazko hedabideen sektorearen
mahaian ere parte hartuko du TO KI -
KOMek, baina zer garrantzia dauka
bertan egoteak?
—Sektorea ere oso azkar mugitzen ari
da, eta seguru asko, uda aurretik ere sor-
tuko da erakunde bat, eta esparru
komunak eta gogoeta egingo da.
TOKIKOMegaz lortu dugu gure solas-
kidetza sendoa izatea sektorearen aurre-
an. Berria taldea edo Argia gisako heda-
bide handiak dauden mahai batean, oso
txikia da aldizkari txiki batek daukan
solaskidetza gaitasuna. TOKIKOMen
danak batuta, barriz, zutabe oso inpor-
tantea osatzen dugu sektoreko erakunde

horretan. Horren gainean eraikitzen ari
da lehenengoz aukera bat euskal hedabi-
deen etxe komuna sortzeko: beheko
solairuan leudeke toki-hedabideak TO -
KI KOMen antolatuta, eta goiko solai-
ruan, hedabide orokorrak; bien artean
igogailua gora eta behera legoke, edu-
kiak maneiatzen. Lehenengoz daukagu
aukera diseinu integrala egiteko.
—Denek batera sektore garrantzitsua
osatzen dute, ezta?
—Bai, bai. Zifretan, TOKIKOMek
hartzen baditu euskarazko toki-hedabi-
de guztiak, Berria taldearen dimentsioe-
tan jartzen gara. Horren jakitun izan
behar dugu; izan ere, batuz gero, horixe
da eduki dezakegun indarra. m

“TOKIKOMen denak batuta, toki-hedabideok zutabe oso
inportantea osatzen dugu sektorearen baitan”

Mikel Irizar > Topaguneko eta TOKIKOMeko presidentea

—Enpresa sortzeko arrazoi bat izan da
egoera ekonomikoa: horren larria da?
—Egoera larria da hedabide guztientza-
ko, baita handientzat ere: inork ez daki
hiru urte barru bere etxea zutik egongo
den, hainbat arrazoirengatik. Batetik,
iraultza teknologikoa: hedabide guztiak
kolokan ipini ditu. Bestetik, dirua: pu -
blizitatearen alorra ez dago batere garbi.
Seguru asko gu gaude inoizko egoera
hobean, handienak ere ez-jakin daudela-

ko. Ari ke ta egin nahi dugu igar tzeko
gauzak nondik joango diren. Txiki izate-
an, mol datzeko ahalmen handiagoa
daukagu, ea gai garen inor baino lehen
molda tzeko egoera barrira, euskal heda-
bideentzako koxka bat irabazteko eta
gure presentzia areagotzeko.
—Zein ekimen abiatuko duzue?
—TOKIKOM marka bezala aspaldi
exis titzen da, orain enpresa gisa egitura-
tu da. Hasieratik landu nahi zen publizi-

tate bateratua. Toki-hedabideek interes
han dia daukate iragarleentzat, irismen
han dia dutelako eta hurbiltasun afek ti bo
handia dutelako hartzaileakaz. Bai na
orain arte ez gara gai izan eskaintza bate -
r a tua emoteko; oso gaitza zuten gugaz
pu bli zitatea kontratatzea iragarle handi -
ek. Baliabideak ipiniko ditugu orain he -
da bide txikiek sarbidea izan dezaten ira-
garle handiengana. Horretaz gain, haus-
narketa egiten ari gara, jardunaldiak



UK43

EHZ festibala

[musika]

Sepulturako kideak

Public Enemy, Matxura, Esne Beltza, Li -
sabö, The Moorings, South Central, Rap
Palestina (Leyenda), Bebe, Mobydick, We
are Standard, Anai Arrebak, 2zio eta beste
hainbeste talde zuzenean entzuteko aukera
emongo du aurton Euskal He rria Zu ze -
nean (EHZ) jaialdiak. Ekainaren 29an ha -
si eta uztailaren 1ean amaituko den festi-
bala, ostera, musika emanaldiak baino as -
koz gehiago da. Berbarako, an tzer kiagaz e -
re gozatu ahalko da, besteak beste: Bal sa -
mo, Stereo, King Kong neska, Be he laino Sor -
gin eta Xentimorik ga be lanak antzeztuko
dituzte; hainbat dantza ikuskizun ere,

adib.: SOS Dance, Prana eta Kukairenak.
Gitxi balitz, lantegiak, dokumental ema-
naldiak eta mahain guruak ere prest dituzte.
Azkenaldian legez, He letan (Na farroa Be -
he rea) egingo da orain dela “17 urte sortu-
tako proiektua, bizitzan ez bezala nahiz eta
heldutasuna deitzen den horretatik hurbildu,
festibala sortu zuten elementuak ez dira gal -
du bidean, gazteria, kultura, konpromisoa,
herria”. Aur ton, 3 egun, 6 eszena, 60 ema-
naldi: 50 euro! Lotarako gunea, herri-baz-
kariak, zikiro jana e.a. Alkarlanerako eta
txan detarako lagun bila ere badabiltza. m

Info+: www.ehz-festibala.eu

Eusko Jaurlaritzaren Argitalpen Zerbitzu
Nagusiak Musika Hiztegia plazaratu du.
Lehenengo argitaraldian 1.500 ale
kaleratu dituzte, “musika alorreko
oinarrizko terminologia finkatzeko eta
normalizatzeko” helburuagaz. Elhuyar
fundazioak osatu du hiztegi berezitua
eta 982 terminok osatzen du. Jasotzen
diren terminook Euskararen Aholku
Batzordeko Terminologia Batzordeak
gomendatzen dituenak dira. Eusko
Jaurlaritzako Kultura Sailaren, Hezkuntza
Sailaren eta Gipuzkoako Foru Aldun dia -
ren enkarguz egindako lana Euskalterm
terminologia banku publikoan kontsulta
daiteke.

Info+:
www.euskara.euskadi.net/euskalterm 

Ekainaren 29an, barikua, Victor Manuel
kantautore ezagunak kontzertua
eskainiko du Getxon, Algortako Biotz
Alai plazan, hain zuzen ere. Vivir para
cantarlo, el concierto; biografia de las
canciones (Kantatzeko bizi, kontzertua;
kantuen biografia) izeneko emanaldia
edo ikuskizuna aurkeztuko du
asturiarrak, 21:00etatik aurrera. Bere
musikari ibilbidean zehar, ezagun egin
diren kantak zein abeslariarentzat
garrantzitsuak izan direnak jasotzen
dituen ikuskizuna da, hain zuzen,
Getxon eskainiko duena. 20 euroko
prezioa duten sarrerak daborduko salgai
daude ohiko lekuetan. 

Info+: www.getxo.net

kontzertua >
Victor Manuel

Sepultura, Vendetta, SuTaGar eta abar
luzea Heletan hileko azken aste akabuan

argitalpena >
musika hiztegia

Arrangoitzeko kantaria
laugarren zuzeneko
diskoagaz dator, Bilboko
eta Ondarroako Ka fe
Antzokietan grabatua.
Musikari “ibilbide osoaren
erakusga rri da, eta, hasta -
pe  ne tako, zein, azken
laneko kantuak biltzen ditu”.
Berak sortutako doinuez
gainera, John Hiatt-en bi
bertsio ere prestatu ditu
disko honetarako Duhaldek.

Ibilean
Anje Duhalde 
Elkar

Estudioko azken diskoa
argitaratu zutenetik sei urte
joan diren honetan kaleratu
du Iruñeko hardcore
taldeak hamabost kantuk
osatzen duten lan barri
hau. Boskote nafarraren
ohiko “hardcore melodikoa,
sendoa eta gihartsua, eta
punk rocka” dakar disko
barri honek ere, letretako
salaketa-gai askogaz
batera. 

Harold
Leihotikan
Gor

Enrique Villarreal “El
Drogas”-ek bestelako bideak
jorratzea erabaki ostean,
taldea osatzen jarraitzen
duten Alfredo Piedrafita,
Javier Hernández “Boni” eta
Ibi Sagarnak lan barria
aurkeztu dute. Indar eta
bizitasun handiko eta ohiko
rock doinuez jositako 13
abestiz osatzen den lana
plazaratu du Txantreako
hirukoteak, orain.

Flechas Cardinales
Barricada
Warner Music

diskoak

[zinema]

Orain dela aste batzuk jakin genuen
gaixo zela, eta ekainaren 11n, beti kafea
hartzen zuen tabernan jaso genuen, bere
heriotzaren barri. 
Bilboko Olabeagan jaio bazen ere,

Al gor tan bizi izan da urte askoan. Fran -
kismo garaian, 50. hamarkada akabua
eta 60. hamarkada hasiera bitartean,
Elor tza lanean zebilen Pari sen, delinian-
te. Be rak kontatzen zuen legez, han sor -
tu zitzaion euskararekiko kontzien tzia:
Le Monde egunkarian hizkuntza gitxi-
tuen hainbat artikulu irakurri, eta eus-
kararen egoera larriaz ohartu zen. Ar -
gazkiak egitea gustuko izan, eta zinemaz
zuen ezagutzagaz, euskarazko lehenengo
dokumentalak egin zituen. Gazteleraz
edo frantsesez zergatik ez zituen egin
galdetu ziotenean, Elor tzaren erantzun
argia: “Edo zein hizkuntza gitxitu, la -
guntza au diobisual barik, heriotzera kon-
denatuta dago”. Eta bidaia-gida antzeko-
ak diren paisaia ederrez eta eduki kultu-
ralez osatutako Ereagatik Matxi txa ko ra

Agur eta ohore Gotzon!
Euskarazko zinemagintzaren
aitzindari Gotzon Elortza zendu da

Orain urte bi elkarrizketatu genuen UKn Elortza (Bilbo, 1923), 173. zenbakian irakur dezakezu

(1959), Aberria (Erria) (1961), Avignon
(1963) eta El bu rua: Gernika (1962) film
laburrak egin zituen, euskaraz, 16 mm-
tan; baliabide danak bere poltsikotik
ordainduz. Akorduan zuenez, Bisi Una -
nue emaztea lagun, “ezkutuan gentozen
errodatzera; poliziek bazekitelako euska-
raz egin gura nuela eta atzetik neuzkan;

egun batean jaitsi, bitan grabatu eta lau-
garrenean buel ta”. Euskaraz ko zinema-
gintzan ai tzindari eta bidegileak, garai
hartan, egindakoagatik errepresioa eta
kartzela jasan zi tu en. Ostera, euskaldu-
non aldetik, “kostata” egindako lanagatik
eta ekarpen berezi hargatik, utzitako al -
txor horregatik (Eus kadiko Filmategiak
gorde, eta barritu duena), euskara mai-
tatzeagatik... betiereko eskerrik beroena,
Gotzon! m

«Euskarazko lehenengo
zinema-lanen egile; 

aitzindari eta bidegilea»



[literatura]

Roque Dalton
Idazle, poeta, militante, gerrillari salvadortarra
akordura egunotan

Roque Dalton (1935-1975)

Maiatzeko azken egunetan, Eduardo
Ga leano (Montevideo, Uruguai, 1940)
idaz le eta kazetari ezaguna Los hijos de los
dias azken lana aurkezten ibili zen Bilbo
aldean; futbolaz ere luze jardun zuen, zale
porrokatua da-eta. Azken liburu horre-
tan, eta aurkezpen-ekitaldietan egindako
irakurketetan maite duen, eta haren hil-
ketak mindu eta oraindik sumintzen
duen Roque Dalton poeta salvadortarra
ekarri zuen akordura. Izan ere, maiatzean
dira bere jaiotza eta herio tza urteurrenak,
eta herrian aurten ere gorazarrea egin zio-
ten, El Sal vadorreko idaz le handi bati
legez. 
Zu zenbide ikasketak egin zitu en, eta

1956an El Salvadorreko Uniber tsi ta teko
Li teratur Zirkuluko sortzaileetako bat

izan zen. Alderdi Ko mu nis tako kide,
1960an espetxeratu zuten eta heriotza
zigorra ezarri, ibilbide politikoagatik eta
literarioagatik. El Salva dor reko diktadura
ga raia zen, eta hiltzetik ozta-ozta libratu
zen; erbestea ezagutu zuen, ondoren.
1973an ERP era kunde po litiko-mi li ta -
rreko, gerrilla-kide egin zen, eta urte bi

«Daltonen 22 poema
euskaratuta daude,

azkenak aurten bertan»

beranduago bere kideek hil zuten; AEBko
informazio zerbitzuentzat lanean zebilela
leporatuz, edo Kubako informazio zerbi -
tzuentzat lanean jarduteagatik, gero ra ge -
zurtatu zirenak. Beste batzuek barne-de -
sadostasunengatik izan zela uste dute. 
Gurean ere baditu zaleak, eta haren

poe ma batzuk euskaraz goza daitezke.
Martxo al de an, Hedoi Etxartek Daltonen
hamalau poema euskaratu zituen; Gorka
Arresek 1989an, Luigi Anselmik 2006an
eta Jon Benitok 2010ean itzulitakoakaz
batera, danatara 22, Armiarma atarian ira-
kur daitezke. m

Info+: ekarriak.armiarma.com/?i=410

Boga Boga 
Itxaro Borda
Susa

liburuak

Amaia Ezpeldoi detektibea
protagonista duen bosgarren
nobela aur keztu du idazle
baio narrak. 1985ean, Baiona -
ko festetan, Santizpiritu zubi -
an zela Jana ren desagertzea
du iker gai Ezpeldoik. Bide ba -
tez, Iparral dea 30 ur te otan
politiko-kul tu ralki ze lan aldatu
den erakutsi asmo du Bordak.

Urtetan batu dira Benito
Lertxundi, Aristi eta Markez
hilero, bazkalondo luzean
berbetan; eta azken biek
liburura batzea erabaki dute.
Benito intimoagoa isla tzen
duten gai andana batzen ditu
lanak: musika, bizitza, herio -
tza, Euskal Herriaren izatea,
munduaren zentzua e.a.

Plazer bat izan duk, Benito!
Pako Aristi /Mikel Markez
Elkar

[kirola]

Azken aldian atal honetan futbola nagu-
si izaten ari den arren, oraingoan ere kirol
horri eusteko beharrean gaude; izan ere,
Anoetan ekainaren 23an eta aurrenekoz
euskal emakume futbolariek bat egin, eta
Euskal Herriaren koloreez jantzita Es lo -
vakiagaz arituko dira norgehiagokan.
Ekimena ESAIT, EH Kirola eta Eus ka -
raren Gizarte Erakundeen Kon tseilua era-
gileek antolatu dute. Euren esanetan, fut-
bol partidak hiru oinarri nagusi izango
ditu; alde batetik, euskal se   lekzioen alde-
ko aldarria egitea; beste alde batetik, eus-
karaz bizitzeko nahia haiza tzea; eta azke-
nik, gizon eta emakumeen arteko pareki-
detasuna, zein herritarren parte hartze zu -
zena ere, oinarri izango di tu. “Hamaika
gara” lelopean Euskal He rriko futbol
selekzioak partida historikoa jokatuko du,
eta antolatzaileen aburuz “aldarrikapena
eta festa uztartuko dituen jaialdia izango
da. Futbol partida baino gehiago izango da,
partida horrek herri bezala, garen bezala-
koak, agertzeko aukera eskainiko digulako”.
Horrenbestez, ekainaren 23an partidaz

gain, hamaika ekimenegaz goza tzeko
aukera izango dute bertaratutakoek.
Goizean goiz, 10:30 aldera, hain zuzen,
ekimenari hasiera emango zaio Anoeta
estadioaren kanpoaldean. Ondoren, kale-
animazioa, elektro-txaranga, umeentzako
tailerrak eta txokolate-jana izango dira.
Gainera, Euskal Joko txapelketa antolatu-

ko da, eta bertan Porrotx eta Irrien
Lagunak izango dira. Dj Bull ere goizean
giroa berotzen arituko da. Arrastian,
16:30 aldera partidari hasiera emago diote
jokalariek. Partida ostean, jai-giroa luzatu
gura duenarentzat aukera egongo da;
horrela 20:30 arte janari eta edari karpa
zabalik egongo da. Partidarako sarreraren
prezioa zehaztu ez arren, antolatzaileek
adierazi dutenez “herri-mugimenduak
herritarrentzat antolatutako ekimena izan-
da, sarrera herritarra izango da”. Beraz,
hortxe aukera, aldarria eta jaia batzeko. m

Partidak euskara, parekidetasuna eta parte hartzea sustatuko ditu   

«Antolatzaileek egun osoko
egitarau zabala antolatu
dute Anoeta kanpoaldean»

Futbola baino gehiago
Euskal Herriko selekzioaren partida
ekainaren 23an Anoetan ikusgai



[elkarrizketa]

Kaxildo Alkorta > Mendebalde Kultura Alkarteko zuzendaria

“Batua beharrezkoa da, baina alde
batera utzitakoa ere jaso behar da”
Urrezko Luma jaso du
Mendebalde Kultura Alkarteak,
Bilboko Liburu Azokaren sari
nagusia, mendebaldeko
hizkeraren eta euskararen alde
egindako lanagatik. Kaxildo
Alkorta alkarteko zuzendariagaz
berba egin ahal izan dugu.

—Urrezko Luma emon dizuete, zer
saritzen du?
—Bilboko Liburu Azokak emoten du
saria; argitaletxeek eta Aldundiak anto-
latzen dute azoka. Saria emoten diete
euskararen edo literaturaren aldeko lana
egin dutenei; batzuetan gaztelerazko
proiektuei ere emon diete. Ez genuen
espero, ezta pentsatu ere, eta pozik
gaude. Gitxitan aitortzen da ondo egin-
dako lana eta batzuetan ondo dator bul -
tzada bat aurrera jarraitzeko. Gainera,
poztekoa da jakitea baten batek begi
aurrean eduki gaituela eta jarraitu duela
gure eginkizuna.
—Mendebaldeko euskararen alde egi-
ten duzuen lana da saritutakoa, ezta?
—Gu ez gara profesionalak: taldea sortu
zen duela 20 urte, euskararen inguruan
alkartutako lagunen artean, Bilbo ingu-
ruan. Bizkaierak batuagaz atzera zertan
egin ez zuela ikusten genuen, eta bizkaie-
rak badituela hainbat ekarpen egiteko
batuari, bizkaieraren baloreak pasa tzeko
batuari. Batua beharrezkoa da, baina alde
batera gauza asko utzi ditu eta horiek
jaso egin behar dira. Asmo horregaz
sortu zen alkartea. Idazkariak bakarrik
kobratzen du, besteok afizio mailan
gabiltza, baina jende prestatua da: uni-
bertsitateko eta batxilergoko irakasleak,
itzultzaileak; eta laguntza behar denean
hor daude Amuriza, Respaldiza eta abar.

—Zer jardun mota da zuena?
—Hilero alkartzen gara eta hainbat egi-
tasmo darabilgu eskuartean. Horietako
batzuk finkoak dira, berbarako, jardu-
naldiak: aurtengoa 16. jardunaldia izan
da eta maiatzean egin genuen. Hamar
bat hizlarik parte hartzen du eta beren
komunikazioak batzen ditugu liburu

batean. Hizlari eta ikusentzuleen artean,
mila lagun inguruk parte hartu du urte-
otan jardunaldietan. Liburu horiek bil-
duma bat osatzen dute, baina beste bil-
duma bi ere badaukagu. Ikastetxeetan
emoten ditugu itzulpengintza edo ira-
kurtzen ikasteko ikastaroak eta horieta-
rako liburuak jasota daude bildumetako

Info+: www.mendebalde.com

batean. Gainera, Eneko Barrutiaren
lanak jasotzen ditu hirugarren bildumak:
bizkaieraren eta batuaren gramatika,
fonetika eta beste arlotakoak dira. Bes -
talde, Euskalingua aldizkari digitala dau-
kagu orain dela hamar bat urte. Ikerketa
lan txikiagoak batzen ditugu bertan;
ingelesez ere badaude lanok.

—Eta zelakoa da bizkaieraren osasuna? 
—Egin beharreko gauza asko finkatzen
ari da, bizkaiera bera batzen ari da.
Euskarari dagokionez, ikastolak hor
daude, hedabideak, udalek lan egin dute
inguruko berbakera eta ahoskera jasotze-
ko. Lan handia egin da, baina erabileran
ez da asko igartzen, ez dakit nik bada. m

“Udaletan lan handia egin da inguruko
berbakera eta ahoskera jasotzeko, baina

erabileran ez da asko igartzen”

Geur dakardan istori isil-kontseju-
ke batun dot. Artegatute, idune batera ta
bestera jantzaten deude amamak, lepon
bixerra okingo baleude modun, dineudena
inok pere entzun ez deien. Uzenik ez dot-
suet esango, neuri pere ez deuste esan eta.
Arteko baten ganera, demande okin nen-
dun uzenak esate zala eta ez zala. Neutzako
ez direz kontu lotsagarrik zuron artera
dakardazanak, baie jenten akordun sano
ostute egondakok direz.
Lemuxeti Erandiorako aparkaleku be -

tzuten nahie topa gengizen buzkentza aza-
lak ta horretaringo trapizerik ibilten hasi
eurreti, oin baizen eskandalu umetsuaok
zien famelik. Gure aitite-amamen sasoin
mahai bete ago egoten zan etxetan.
Betzuten, suten kabidu ez eta karrajun para
ber ixeten zan mahie. Jatekorik ez zan falta
ixeten: arto, indabe eta esne zenbetgure
egoan. Baie, dirurik ez, eta hori barik ezin
lite bizi. Paulo jakintsuri entzun neutsen
lez: ante dios y el dinero, lo segundo es lo pri-
mero.  
Umek bata besten osten etorten zien,

Anbotoko señorek holan gureta, baie ago
duztiri jateko, jantziteko, ikisteko... emote
libreko garabantzu baino gatxau ixeten zan.
Sarri, estualdi negargarrienen paraten zan
ama umedun. Halangotan, gure eskualde-
ko herri beten, labaderora parajeten zan
uzenik bako enbratxu bet. Hori bere okiko
dona ala? Etxen estu zabiltzeze, ta hi bere
betilun gao! Okin gure ez badona neuk baje-
konat urtenbide. Parajetu hai gurera bariku
ilunden… Edo antzeko zauzer esaten iaun.
Baie kasu da ze, baten baizen gihautan jo
eudela bere etxeko aldabe. Goien zeru ta
behean lurre dala daunentzako arnasaldi
ixen lite jatorduten aurki barririk ber ez
ixete. Sarrasoi euritsu beten jainkon-garri-
kok urtetelango zauzer, aiez.  
Esan berrik bere ez dau ha ite pekatu

handi zala erlijino kristaun eretxin. Herri

txikerrak zien lelaukok, ta baztar bete non -
tzebarri egon, oingo lez. Galazota daunek,
ganera, jakingure doble emoten ei dau. Eta

Uribe Kostako kostabako herri hatan zapo-
narru duztik ekin seine galdu gura bazan
nona jo ber iuden.
Gure ingerun topa eikezan bedarrakaz

ur berezi bet preparaten  iaun  enbratxuk.
Ibilten iauzenen arten bedar-uzen bakarra
ailega dat belarritera: mamukio. Makinetxu

Mamukio (malba) bedarra

bet alde-etxetan ibilten ixen deude ganadu-
ri emoteko, diuretiko ona ei da. Behiek
haxetzen zienen ibilten eudela bere esan
ixen deuste. Golixen, tripe sikureko mamu-
kio ure edaten iaun gizon bat ezetu nen-
dun. Oin gutxi dala hil dana, hatan bere.
Señorek okin daile bere glorin. 
Enbratxun ur edan eta odoletan hasiten

ei zan seinedune. Ez dot ezetu bere begikez
ikusi iaunik, baie ikusko banendu lez betzuk
bai. Amantal gorriz batera galtzen zan
seine. Amak tenple txarren pasaten iauzen
asteko garestiko egunek. Ta enbra bat, si -
kiera, hil in zan. Odola galdu, arpegi urdin-
du ta betiko jon ei zan. 
Herririk, etxerik eta uzenik aitetu ezin

liten eskualdeko enbratxu hau existidu zan.
Barrik direzelakon gaozen hainbet agarrada,
aborton ganeko, esaterako, pentsetan dune
baino lelaukok direz. Betikok ez badirez. m

[ohidanlez]

Fredi Paia

Seinek galtzeko bedarrak

«Artegatute, idune
batera ta bestera
jantzaten deude

amamak, lepon bixerra
okingo baleude modun,
dineudena inok pere
entzun ez deien»

Taberna eta jatetxe asko dugu gurean. Gida honetan aukeraketa xumea aurkeztu
gura dizugu, aniztasuna albo batera utzi barik, eta gozatzen has zaitezen.

[badaukazu non aukeratu]

Zure taberna edo jatetxea
hemen agertzea
gura baduzu

ipini gugaz harremanetan:

94 491 13 37
publiuk@aldizkaria.biz

[pintxotan]

Itsas-zapo brotxeta
amerikar saltsak lagunduta

Itsas-zapoa da pintxo honetako prota-
gonistetako bat; izan ere, brotxeta gaine-
an jarriko dugun amerikar saltsa ez da
atzean lotuko-eta. Has gaitezen, bada,
lehenengo zereginagaz: itsas-zapoari
hezurdura kendu (zapoa izoztua izan dai-
teke), eta ondoren, zati berdintsuetan
moztuko dugu, ostean gatza eta piper-
beltza botako diogu. Itsas-zapoagaz amai-
tu ostean, otarrainxkekin hasi behar
dugu; horiei oskola kenduko diegu,
baina ez ditugu zatituko. Ondoren, piper
berdea, gorria eta tipula zatituko ditugu,
zapoaren tamaina antzekoan-edo. Osagai
guztiak zatituta ditugula, brotxetan tarte-
katuko ditugu: zapoa, barazkiak, ota-
rrainxka... Bro txe taren mu tur batean
cherry tomatea jarriko dugu, eta amaitze-

ko plantxan, pare bat olio tantatan 3-4
minutuz egingo dugu. Brotxetari, gaine-
tik saltsa-amerikarra botako diogu. Saltsa
egiteak bere lana dakar;  hala ere, zuei,
erraz azaltzen saiatuko gara; lehenik eta
behin, tipula, po rrua eta azenarioa ordu
erdi luzez sueztituko ditugu, bi koilaraka-
da tomate-sal tsa botako ditugu, eta oste-
an otarrainxka-buruak ere botako ditu-
gu. A maitzeko brandy zurrutada botako
diogu baita gatz apur bat ere, eta minipi-
merragaz txikituko dugu. Azkenik, sal tsa
egosiko dugu. Eta bai, saltsa pintxoari
bota ostean, pintxoari haginka egiteko
beta heldu da. Orain bai, on egin! m

Osagaiak: itsas-zapoa, otarrainxka, piper
berdea, piper gorria, tipula, cherry tomatea,
gatza, piper beltza, olioa, saltsa amerikarra.

Izugarrizko gozamena sortzen duen pintxoa da honakoa  

[komikia][horoskopoa]

URA
t

OTSOA
t

ADARRA
t

EGUZKIA
t

HOSTOA
t

AITZURRA
t

GARIA
t

LASTOA
t

IRATZEA
t

NEGUA
t

HAZIA
t

META
t

(Abenduak 21 urtarrilak 19)(Abenduak 21 urtarrilak 19)
Ikasi behar eta ganorarik ez, eta
gainera, ingurukoek ez dizute
ulertzen, euren ikasketak zureen
desberdinak dira-eta. Gitxi falta da,
horrenbestez, eutsi!

(Abuztuak 18 irailak 16)(Abuztuak 18 irailak 16)
Ederto pasa zenuen Araba Euskarazen,
ezta? Pena urrira arte ez dagoela antzeko
jaialdirik. Baina penak kitatzeko aukera
mordoa izango duzu hileotan, herriz
herri, auzoz auzo, jairik jai.

(Martxoak 21 apirilak 19)(Martxoak 21 apirilak 19)
Gogo larregigaz ekin diezu udako
lehen jaiei eta orain akituta zaude,
egindakoaz damututa. Lasai egon, ez
da horrenbesterako; datorren
asteburuan gehiago.

(Ekainak 19 uztailak 18)(Ekainak 19 uztailak 18)
Sanjuanak, sanpedroak... A zer asteak
datozkizun, egutegia jaiz eta ekitaldiz
gainezka daukazu. Ondo pasa, oporrak
aprobetxatu, baina tartean har egizu
atseden apur bat, on egingo dizu-eta.

(Otsailak 19 martxoak 20)(Otsailak 19 martxoak 20)
Azkenaldian makal samar zabiltza
ikasturteko ajea eta nekearen
eraginez. Animo, azken txanpa eta
gero oporrak: behar izanez gero
hartu erregina-jele apur bat.

(Uztailak 19 abuztuak 17)(Uztailak 19 abuztuak 17)
Supermerkatura egin dituzun txangoek
etekina emon dute azkenean: zozketa
egin dute eta saria egokitu zaizu:
Karibera bidaia! Zorionak! Orain
buruhaustea: nor eroango duzu zugaz?

(Azaroak 16 abenduak 20)(Azaroak 16 abenduak 20)
Pozik zabiltza astebururo parrilladak egiten
Unben, inguruko sukaldaririk trebeena
bihurtu zara-eta. Baina orain lagun guztiek
nahiko dute zuretik jan, eta lanez gainezka
ibiliko zara su artean...

(Urriak 17 azaroak 15)(Urriak 17 azaroak 15)
Eguraldia hobetu eta mendira urteerak
egiteko baliatuko dituzu aste akabuak.
Hasi apurka entrenatzen eta irailean
Hiru Errege Mahaia igotzeko moduan
egongo zara.

(Irailak 17 urriak 16)(Irailak 17 urriak 16)
Bainujantzi barria estreinatuko duzu eta
a zer sorpresa! Hondartzan dagoen
jendearen erdiak izango du zurearen
antzekoa. Erants dezakezu, horrela
modelo propioa izango duzu.

(Apirilak 20 maiatzak 19)(Apirilak 20 maiatzak 19)
Dentistarenera joango zara azkenean,
baina bost urteren ostean, makina bat
gauza egin beharko dizute dauzkazun
arazo guztiak konpontzeko:
hurrengorako badakizu...

(Urtarrilak 20 otsailak 18)(Urtarrilak 20 otsailak 18)
Pozik eta alai zabiltza, on handia egin
dizu zuri udak. Datozen asteotan
bardin jarraituko duzu eta ingurukoak
kutsatuko dituzu: eguzkiak baino
energia handiagoa emongo diezu.

(Maiatzak 20 ekainak 18)(Maiatzak 20 ekainak 18)
Oporrak hartu dituzu eta denbora
gehiago izango duzu egin barik
utzitakoak berrartzeko. Horrenbestez,
aitite-amamari bisita egingo diezu,
baina ia ezagutu ere ez zaituzte egingo.

Uribe Kostako
Bertsolari
Txapelketan,
nork jantzi du
aurton txapela?
> Aurrekoaren erantzuna: Ereaga hondartza

> Irabazlea: Uxune Iriondo

*deitu telefonoz: 944 911 337

Zein egunetan hasiko
da uda sasoia?

• Ekainaren 21ean
• Ekainaren 24an
• Ekainaren 30ean

> Aurrekoaren erantzuna: Barrika eta Leioa

> Irabazlea: Ez dago irabazlerik

*deitu telefonoz: 944 911 337

SARIA Oinutsik
kontsulta podologikoa

La Gusana
liburudenda

Tellagorri plaza, ALGORTA. Tel: 94 491 14 12
Zubigane 4, SOPELANA. Tel: 94 404 74 20

oinutsik@euskalnet.net

denborapasa LUMA aldizkariaren eskutik

52UK

Bidali erantzuna eta zure izen-deiturak uk@aldizkaria.biz helbide elektronikora edo 94 491 13 37 telefonora deitu

HITZ GURUTZATUAK Ezker-eskuma

Goitik behera
1. Errumaniako ipar-ekialdeko hiria. Gizon
izena. 2. Ordain, trukatze. Ortzi. 3. Za lan -
tzarik ez duenaren, oker egoteko ino lako
beldurrik ez duenaren gogo egoera. 4. Ate -
ri dagoen denbora, aterraldi. Lehenengo
bokala. 5. Begirada. Modua. Nekea adie-
razteko interjekzioa. 6. Bokal errepikatua.
Erne! Euskal Herriko Unibertsitatea, labur-
labur adierazita. 7. Kontsonantea. Emaku -
me izena. 8.Defendatzen duena, defenda -
tzaile, babesle. 9. Hitza, solasa, berba.
Ghanako hiriburua. 10. Oinarrizko ariketak
egiteko taula boladun. Gipuzkoako Urola
Kostako herri bateko.

Soluzioa

1. Itsasbazterra, itsasoaren inguruko eremua. 2. Gela handia, gela nagusia.
Ipar Euskal Herriko laborarien sindikatua. 3. Narrasti mota. Hizki baten izena.
4. Marka, zeinu. Bihiak, garauak. 5. Lizoainibar-Arriasgoitiko lekua. Oxi ge -
noaren ikur kimikoa. 6. Kontsonantea. Turismoa egiten du. 7. Trebiñuko kon -
tzejua eta beronen auzoburua. Abereei janaria jartzen zaien kutxa moduko
ontzia. 8. Alabaren neba. Moztu. 9. Baita. Ur arrea. 10. Tuvaluko hiriburuko.

SARIA

[flashback]

ARENAS CLUB IRUNEN, 1925-03-11
Denboraldi horretako (1924-25) Bizkaiko Txapelketan, Arenasek eta Athleticek 15na puntuko berdinketa izan zuten; bion
arteko finala Iruneko "Amute" futbol zelaian (argazkikoa) izan zen, goian esandako datan, Arenasek 2-1 irabaziz. Ondoren
Bizkaia, Gipuzkoa eta Cantabriako txapeldunek beraien arteko torneoa jokatu zuten; hau ere Arenasek irabazi zuen, horrela
Espainiako Koparako txartela lortuz. Finalaurrekoan Vigoko Celta izan zen aurkaria eta Arenasek galiziarrak gainditu zituen.
Baina finalean huts egin zuen Bartzelonaren aurka 2-0 galduz Sevillan, 1925-05-10ean; Kopako Txapeldunordea, horrenbestez,
izan zen Arenas, aurton Athletic bezala. m
(Un siglo de Arenas Club 1909-2009 liburutik hartutako informazioa)

Argazkian: Kareaga, Fidel Sesumaga, Mateo, Urresti, Robustiano Bilbao "Robus", Jauregi (atezaina), Laña, Rivero, Peña, Perico Vallana eta
Lorences. 

"GETXO" LIBURUTIK HARTUTAKO ARGAZKIA

Bittor Egurrola

ez horren gaztetxoak < bilatu eta irabazi > gaztetxoak



[publizitatea]

[aitormenak]

“Agian ez da historikoa, baina
ama miresten dut”

LABURREAN— Idi Bihotz talde ospetsuaren heriotza eta gero, iaz, Mikel Bizarrek (1972, Bilbo) Gorka anaiarekin eta
Autostereo taldeko kideakaz Jare taldea sortu zuen. Horrela, Fenix txoria bezala, Euskal Herriko ahotsik eta esangura -
tsuena errautsetatik birsortu, eta eszenatokietara jauzi egin zuen barriro ere. Iaz Itxaropenaren ertzean debut diskoa kale-
ratu zuen Jarek; halere, sorkuntzagaz jarraitu dute, eta aurten Sopelako jaietako abestia, “Gaur da gure eguna” kanta sortu
dute. Rock doinu eta pop eraginak uztartu dituzte, eta sopeloztarren jaiei doinu ofiziala jarri diete.

MIKEL BIZAR > musikaria

Testua: Nerea Guijarrubia  Argazkia: Raul Martinez. Stereo Producciones.

Defini egizu zeure burua berba bitan.
Alaia, ameslaria.

Zein filmetan egingo zenuke protagonistaren papera?
La historia interminable edota El retorno del Jedi filmetan.

Orain zarena izango ez bazina zertan gura zenuke jardun? Zergatik?
Futbolari zapuztua naiz. Lehen oso kirolzalea nintzen, 3.mailan jokatu
nuen, aitak esaten zuen legez: begibakarra itsuen munduan.

Zer barik ezin zaitezke bizi?
Nire familia... eta nire iphone-ik gabe.

Non gura zenuke kontzertua bat emon. Zergatik?
San Mamesen kontzertua eman gura nuke. Halere, arlo horretan amets
guztiak bete ditut; BBK Liven Metallicagaz, Kobetasonicen Marylin
Mansonegaz... Horregatik, San Mamesen politena izango litzateke.

Zein da zure ametsetako bat?
Euskal Herria JARE.

Zer edo nor eroango zenuke irla isolatu batera?
Zer? Nire ipad-a  . Nor? Nire neska.

Miresten duzun historiako pertsonaiaren bat?
Agian ez da historikoa, baina nire ama miresten dut.

Oihukatu duzun azken aldia?
Esperanza, H... de P... Kar-kar-kar. (Zer! Benetan ari naiz!)

Gogoko esaldi edo lelorik?
Sleep when I´m dead. (Bon Jovi).

Euskal Herriko zure txoko kuttuna? Zergatik?
Asko ditut, baina Gorbeia aukeratuko dut. Gaztetan asko ibiltzen
nintzen Gorbeian lagunekin. Azken txangoan neskarekin, bertan
ezkontzea erabaki genuen. m




